
C O N G R E G A T I O GENERALIS XXVI 

24 novembris 1962 

Exc.mus P. D . PERICLES F E L I C I , arch. tit. Samosatensis, secreta-
ñus generalis S. Concilii: 

Praeest hodiernae congregationi generali em.mus ac rev.mus D. 
card. Bernardus Alfrink, arch. Ultraiectensis. 

Cum crastina recurrat dies natalis amatissimi Summi Pontificis, 
proponitur coetui huic amplissimo, ut haec vota et omina mittantur: 
« Summo Pontifici Ioanni X X I I I . Tibi, Pastor amantissime, Natalem 
Tui Diem fauste celebranti, Patres universi Sacri Concilii, quod, Te 
auctore, celebratur, oculos, mentes, corda convertunt simulque omi-
nantur, ut ad multos annos adhuc Ecclesiam sospes gubernes, unitatis ac 
pacis fructus locupletissime edas in gloriam Sponsae Dei. Pater Sánete, 
Nos Nostrosque labores Tua paterna apostólica benedictione, quaesu-
mus, confirmes ». 

[Plausus Patrum]. 
Prosequitur disceptatio de principiis generalibus et de singulis quae-

stionibus coniunctim, data arcta necessitudine inter varias quaestiones, 
de schemate constitutionis de instrumentis communicationis socialis. 

Petierunt loqui hac die em.mi ac rev.mi DD. cardd. Stephanus Wy-
szynski, arch. Varsaviensis; Villelmus Godfrey, arch. Vestmonasterien-
sis; Aemilius Léger, arch. Marianopolitanus; Augustinus Bea; Leo Sue-
nens, arch. Mechliniensis; exc.mi DD. Iacobus Manager, ep. Meldensis 
in Gallia; Andreas Perraudin, arch. Kabgayensis in Ruanda; Alexan­
der Renard, ep. Versaliensis in Gallia; Lucianus Bernacki, ep. aux. Gne-
snensis in Polonia; Casimirus Morcillo, arch. Caesaraugustanus in Hi­
spania; Salvator Baldassarri, arch. Ravennatensis in Italia; Vitus Chang, 
ep. tit. Cyanitanus in Germania; Antonius Nwedo, ep. Umuahiaensis 
in Nigeria; Marcellus Gonzalez, ep. Asturicensis in Hispania; Michael 
Browne, ep. Galviensis in Hibernia; Marius Castellano, arch. Senensis 
in Italia; Paulus Gouyon, ep. Baionensis in Gallia; Ioseph Ruotolo, 
ep. Uxentinus in Italia; Antonius Ona, ep. Lucensis in Hispania; Bona-
ventura De Uriarte, ep. tit. Madaurensis in Peru via; Vincentius Zazpe, 
ep. Raphaéliensis in Argentina; Carolus Nezic, ep. Parentinus in Iugosla-

via; rev.mus D. Benedictus Reetz, archiabbas Beuronensis in Germania; 
Stephanus László, ep. Sideropolitanus in Austria; Leo Lommel, ep. Lu-
xemburgensis. 

1 
EM.MUS P. D. STEPHANUS CARD. W Y S Z Y N S K I 

Archiepiscopus Gnesnensis et Varsaviensis 

Relate ad cap. I l l , quod inscribitur de radiophonia et televisione, 
quaedam animadvertenda habeo ad punctum 103 , in quo agitur de 
transmissionibus religiosis. Rem maximi momenti esse censeo, ut hie 
ponatur obligatio pro dictis transmissionibus religiosis praedicandi Evan­
gelium Christi. Omnium relationum, tractatuum vel orationum de argu-
mentis religionis, de vita Ecclesiae, primum locum et quidem constan-
tem tenere deberet lectio Evangelii. Haec est obligatio princeps, data 
ab ipso Domino: « Praedicate Evangelium omni creaturae ». Necesse 
est omni ope atque opera eniti, ut in istis transmissionibus religiosis 
impleatur vere, quod dicitur in psalmo: « In omnem terram exivit so­
mas eorum ». 

Motiva utendi opera radiophoniae et televisionis ad praedicandum 
Evangelium haec sunt: 

1. Dato quod homines nostrae aetatis non raro indifferentes, ne­
gligentes, incuriosi ad quamlibet religionis formam se habeant neque 
proinde Ecclesiam frequentent, nullimode occasionem habent audiendi 
verba Evangelii. 

2. Vis et efficacia radiophoniae multum creverunt nostris tempo­
ribus, cuius auctoritas maior est quam studium librorum. Notum est 
hominem modernum pauca legere, malle audire vel spectare in tele­
visione. 

3 . Minime vel saltern insuficientes inveniuntur libri Evangeliorum 
in domibus etiam catholicorum, neque sólito leguntur. 

4 . Non desuní nostris diebus regiones ubi deest occasio audiendi 
verbum Dei, neque editio librorum de argumentis religiosis, eo magis 
librorum Novi Testamenti, permittitur. In hisce conditionibus usu et 
tempore venit ut Christus eiusque doctrina ignoretur. Ai Deus omnipo-
tens et misericors largitus est nostrae aetati modum, quo ipse, Dominus 
spatii, vincat limites distantiae, spatii et temporis. 

5 . Proinde necesse est ut ope Stationis Radiophonicae Vaticanae 
necnon omnium stationum catholicarum fiat lectio' Evangelii in unaqua-
que lingua, eo magis in lingua nationis vel regionis, ubi praedicatio 
Evangelii impeditur ex toto vel in parte. Dixi. 

j 

2 

EM.MUS P. D. VILLELMUS CARD. G O D F R E Y 
Archiepiscopus Vestmonasteriensis 

Em.mi, exc.mi, venerabiles Fratres, 

Imprimis dicere velim me dubium habere de idoneitate includendi 
hoc schema in Concilio Oecumenico, quia melius esset, uti puto, publi­
care hanc materiam in documento separato. Non omnia debent habere 
locum in Concilio. 

Attamen, si decisum fuerit schema huius generis deberé includi, equi-
dem putarem id ad formam multo breviorem reducendum. 

Ratio est quod principia solida sunt et de iis vix fructuose in hac 
aula disceptari potest. 

1. Exempli gratia,1 omnes concordes erimus, instrumenta commu­
nicationis, esse bona, inordinatum usum esse malum. Ergo munus Ec­
clesiae est evidens: nempe fovere bonum, restringere malum, quantum 
potest. 

... 2 « Quantum potest », dico, quia potestas maii est fortis et influ-
xus ... 3 et muñera Ecclesiae breviter indicari debent quia documenta 
conciliaria non sunt tractatus theologici. Influxus Ecclesiae, uti dico, 
in potestatem civilem evidenter valde limitatur.4, 

2 . 5 Ac proinde non necesse est diffuse loqui de scandaloso effectu 
qui habetur a narrationibus et spectaculis quae per aures oculosque fa­
cile coinquinant homines. Ideoque in scholis et officinis magna pericula 
exoriri possunt. Omnia haec sunt evidentia sed, quantum video, vix per-
veniunt, ut ita dicam, ad staturam Concilii. 

... 6 Hinc Ecclesiae actio apostólica habet campum sat latum ubi-
cumque possit exerceri. Speciale documentum pontificium indicare pos­
set quibus modis pastores ad mentem Sanctae Sedis, actione apostólica 
efficaciter utantur. Diversae nationes autem et diversae circumstantiae 
media magis efficacia indicabunt... 7 

... 8 In pag. 226 , n. 48 sermo est de stipe colligenda ac ministranda. 
Sperandum tamen episcopatum loci habiturum iudicium de dispositione 
argenti sive pro propria natione sive in quavis orbis parte, v. gr. in mis-
sionibus vel in nationibus recenter independentia gaudentibus, et etiam 
pro expensis necessariis ad stipem colligendam et administrandam. 

De prelo catholico. De nomine « catholici ». Difficultates habemus 
quandoque de certis foliis et inceptis [loquor de nostro populo, etiam)9 

quae sibi dant nomen « catholici », sed in Anglia quando venit ad regi-

strationem alicuius diarii vel incepti cauti sunt officiales, jeliciter,1" et 
ad nos se recipiunt ad informationem habendam de hire ad illud nomen 
« catholici » " assumendum. Certo periculum est, ne fideles decipiantur. 

Aliud liceat dicere, antequam concludam, de iis, quae dicuntur sub 
n. 82, pag. 232 , lin. 5 ubi legitur: « Haec Sacra Synodus enixe com-
mendat ut ubique terrarum in sua cuiusque dioecesi (id est episcopus)12 

statim ac locorum conditiones id sinant diurnaria vel hebdomadaria fo­
lia catholica edantur, et quam late vulgentur ». 

De his verbis aliquid dicere habeo, nempe quod si populus solet 
legere istas publicationes locales, sepositis diariis nationalibus catholicis 
et aliis, mentes facile avertentur a rebus maioris momenti in campo 
nationali vel internationali. Qua de causa insistere deberent pastores ne 
fideles negligant diaria, diurnaria vel hebdomadaria maioris momenti, 
ne ignorantes maneant eventuum in campo generali,ls campo mundano. 
Aliter esset si ista diaria dioecesana notitias etiam publicarent genera­
les, sed generatim, ni jailor,1'1 est quaestio de notitiis stricte localibus. 

Haec pauca dicere volui, quia alia iam ab aliis dicta sunt. Dixi. 

In textu scripto tradito: 1 deest. 2 2 . 3 Ecclesiae in potestatem 
civilem evidenter valde limitatur. Iura. ' deest. 5 3 . G 4 . 7 5. De 
auxiliis in veritate propaganda nullum dubium ephemerides catholicas, stationes 
radiophonicas et televisificas etc. magni esse momenti. 8 6 . 9 deest. 
1 0 deest. 1 1 deest. 1 2 deest. 1 3 deest. 1 4 deest. 

3 

EM.MUS P. D. PAULUS AEMILIUS CARD. L É G E R 
Archiepiscopus Marianopolitanus 

Venerabiles Patres, 

Interventio mea sequentem habet rationem: timeo ne sufficiens sol­
licitudo a nobis praesenti schemati praebeatur, neque praesens consti-
tutio a nostra congregatione accipiatur quin quaedam magni momenti 
emendationes de ilia fiant. Sicut iam heri ab exc.mo relatore op time 
dictum est, materia de qua agitur momentum magnum habet. Praeterea 
res de qua tractatur, quia referí ad concreta quae ab omnibus homini­
bus, christianis vel non, cognoscuntur, facilius mentem omnium admo-
vebit quam constitutiones magis doctrinales. Denique memorandum est 
textum nostrae communi approbationi propositum, non esse simplicem 
declarationem ecclesiasticam, sed auctoritatem solemnem Concilii Oecu-

j 

menici sollicitare. Ob illas rationes, mihi videtur schema de instrumen­
tis communicationis dignum esse nostra accurata consideratione. 

Commissio praeparatoria multum, sine dubio, laboravit in praesenti 
schemate conficiendo. Munus eius arduum erat, cum considerationes 
theologicae et philosophicae de illis novis rebus, usque nunc, non mul­
tum elaboratae fuerint. 

Tres considerationes generales exponam: 
1. Votum exprimam, iam ab em.mo card. Ruffini et aliis Patribus 

expressum, ut schema valde abbrevietur et, meo iudicio, non tantum-
modo in sua parte technica, sed etiam in sua parte doctrinali, quae 
saepe saepius ad rem non pertinet. 

2. Votum proponam ut mens schematis mutetur, ubi in parte doc­
trinali agitur de iure et officio Ecclesiae. Modo enim nimis iuridico 
describí tur missio Ecclesiae de instrumentis communicationis. Sane, iura 
habet Ecclesia ab omnibus agnoscenda. Sed dubium mérito oriri potest, 
utrum proprius et opportunus modus in schemate adhibeatur ilia iura 
affirmandi. Vellem ut melius ostendatur sollicitudo pastoralis Ecclesiae. 
Magis appareat Ecclesia ut Mater quae adiumenta suae doctrinae suae-
que caritatis hominibus omnibus proponit, quam sicut institutio quae 
iura sua primum vindicat. 

3 . Votum proponam ut doctrina, qua in schemate instrumenta com­
municationis consideran tur, maiori studio perspiciatur; etenim ex in­
completa consideratione realitatum, de quibus agitur, quandoque fit ut 
mens praevalenter negativa proponatur quae ipsam doctrinam afficit. 
Hanc affirmationem illustrabo ex artt. 14 et 15, qui ad ipsam partem 
doctrinalem pertinent. Illis in articulis, qui, ad doctrinam moralem ex-
ponendam, effectus instrumentorum communicationis describere inten-
dunt, tria dicuntur: 

a) vis instrumentorum communicationis tanta est ut homines 
nequeant illam dominari nec reiicere; 

b) illa instrumenta potius aptantur ad homines cogendos; 
c) illa instrumenta ad immoderatum usum ducunt. 

Ubi ergo in schemate instrumentorum communicationis ratio agendi 
expresse describitur, consequentia damnosa et ea sola, sicuti ex ipso-
rum natura necessarie exsurgentia, exponuntur. Attamen doctrina sche­
matis veriorem et rectiorem inspirationem hauriri posset ex verbis qui­
bus schema ipsum incipitur, ubi enim « mirifica » dicuntur instrumenta 
communicationis et quidem mérito. Sunt dona Dei quae secundum ipsius 
providentiam inventa sunt ad sana ludiera hominibus praebenda, ad eo­
rum informationem et culturam augendam, ad unitatem et amorem inter 

nationes fovendam, ad Evangelium Christi commodius latiusque prae-
dicandum. 

Iure praecavendum est ab inordinate usu illorum instrumentorum. 
Ecclesiae enim sapientiae pertinet semper revocare peccati originalis 
vulnus. 

Ne tamen in doctrina christiana praevaleant timor et negativa con­
siderado! 

Approximatio magis positiva et optimista illorum instrumentorum 
melius, meo iudicio, adiuvaret ad ipsos abusus repellendos, quia fide­
lium actionem lucidam et fructuosam magis foveret. 

Duabus propositionibus concludo: 
1. Ex eo quod a multis partibus desideratur ut schema substantia-

liter abbrevietur, difficile erit congregationi generali de illo diu dispu­
tare quin prius reducatur ideoque reficiatur. Propono ergo ut ilia ab-
breviatio et refectio competenti commissioni commitatur, ita ut postea 
textus examini congregationis generalis noviter submittatur. 

2. Audeam etiam competenti auctoritati proponere ut ad perfectius 
elaborandam praesentem materiam, quae laicos immediate respicit, ex 
illis seligantur periti qui de unoquoque instrumento experientiam vitalem 
habeant. Dixi. 

4 
EM.MUS P. D . L E O I O S E P H CARD. SUENENS 

Archiepiscopus Mechliniensis-Bruxellensis 

Venerabiles Fratres, 

Schema nostrum non est doctrínale, sed pastorale... 1 Non possumus, 
mihi videtur,2 eodem modo tractare schemata nobis proposita varii ge­
neris. 

Quando agitur de schemate doctrinali3 unumquodque verbum sche­
matis... 4 crisi subiciendum est, siquidem totum pondus auctoritatis Con­
cilii secum trahit. Tractatio, vero, schematis pastoralis, v. gr. nostri, non 
requirit eandem methodum. Proinde ab initio determinanda essent quae­
dam 5 principia methodologica adaequate hac in materia applicanda nunc 
et deinceps.6 Opinantur, puto,7 fere omnes Patres 8 schema esse nimis 
longum sed in praxi quid faciendum? Schema mihi apparet optimum 
quoad substantiam et agit de re valde momentosa. Forsan textus ipse 
posset adhaesionem aliquam globalem Concilii obtinere quoad partem 
declarativam. Et in futuro, textus ipse edi posset ut documentum perti-
nens ad magisterium ordinarium Ecclesiae. Commissio autem praepararet 

• J 

ex textu prouti iacet seriem votorum ordinis directe pastoralis sicut fit 
in congressibus qui vota emittunt circa quaedam puncta maioris mo­
menti per modum conclusionis. Methodus haec posset esse nostra in 
tractando quodvis schema eiusdem generis. 

Nunc vero ad schema nostrum quod attinet: schema placet, ut dixi, 
sed 9 sublineandae videntur conclusiones pastorales. Et quoad istas con­
clusiones pastorales 1 0 vellem tria vota emittere: 

Primum votum. Agitur in schemate sub n. 21 de iure ad informatio-
nem; et optime quidem. Sed ab illo iure ad informationem 1 1 excludenda 
sunt ea, quae vitam privatam tangunt. Quaestio haec pertractatur in 
schemate ulteriori pagina,12, sed nimis breviter.. . 1 3 

Mihi videtur quod « ius ad respectum vitae privatae, ad secretum 
vitae privatae » esset sublineandum, ita ut scriptores (turn scriptores, 
turn photographi) clare sciant tales violationes esse contra iustitiam, ne 
loquar de caritate. 

Multa et optima quidem a lege civili statuuntur contra perturbato-
res domicilii privati.. . 1 4 , « violation de domicile », item contra violato­
r s secreti epistolarum vel collocutionis telephonicae. Sed nemo curat 
in legislatione civili de iniustitia maxima illata praesertim auctoritatibus 
civilibus, quos revera persequuntur indiscretiones scriptorum et photo-
graphorum. 

Opportunum esset « ius ad vitam privatam sánete ab omnibus 
agnoscendum » in luce poneré et legislatures de carentia ilia monere ut 
studeant quomodo finem imponant talibus abusibus. Aliud est crisi sub-
mittere acta et gesta publica auctoritatum, aliud vitam eorum privatam 
sine illorum consensu publici iuris faceré et quidem saepe quin possi-
bilitatem habeant sese defendendi contra illas sic dictas indiscretiones 
vel inventiones. Perutile esset ius illud personae... 1 5 , tam pro viventibus 
quam pro mortuis, explicite affirmare. Optandum esset legislationem hac 
in re compleri, perfici institutione alicuius Ordinis scriptorum epheme-
ridum. Qui Ordo ipsemet normas statueret et varios casus violationis 
illarum regularum iudicaret uti iam statuerunt et iudicaverunt apud 
varias nationes, v. gr. Ordines medicorum, Ordines advocatorum et sic 
porro. 

Secundum votum. Ut aiebat Pius X sanctae memoriae: « Minus 
nocet Ecclesiae oppositio adversariorum quam inertia et passivitas fide­
lium ». In materia de qua agimus passivitas haec est máxime damnosa. 
Parum utilitatis est si fideles privatim vel inter se doleant de spectaculis 
incongruentibus in televisione, vel de articulis et emissionibus perversis. 
Oportet eos partes activas hac in re agere. Conscientia fidelium ita ef-
formetur.. . 1 6 , ut proprio nomine vel collective, prout casus fert, reac-

tiones sciant ostendere adaequatas. Invitare oportet tum laicos singulos 
tum associationes apostolatus cuiuscumque 1 7 generis ut publice expri-
mant, et modo coordinato, quid revera sentiunt de omnibus istis abusi-
bus. Potius quam lamententur de malignitate temporum, active inter-
veniant apud directores praesertim emissionum. Scio ex experientia mea 
in hoc campo pastorali, ut praeses nationalis technicarum diffusionis, 
quod directores stationum maximam attentionem praebent reactionibus 
publici. Oportet ergo ut necessitas istius reactionis clare conscientiae 
fidelium appareat. Quae reactio utiliter manifestatur non tantummodo, 
modo negativo, contra abusus, sed modo positivo laudando program­
mata laude digna. Opinio publica non est fatum quoddam,™ sed est in 
manibus nostris, saltern pro parte. Conscientia fidelium efformanda est 
ut magis conscii fiant de eorum responsabilitate sociali. 

Tertium votum. Informationes de re religiosa, saepe saepius, nihil 
aliud praebent nisi reía tiones valde extrínsecas 1 9 processionum vel be-
nedictionum campanarum et sic porro.2" Indigemus quam máxime in-
formationibus, quae simul visionem et fidem christianam fidelium nu-
triunt. In praxi deducatur quaedam theologia, ut ita dicam, actualitatis. 
Actualitas est factum aliquod et nudum factum. Sed etiam quam sae-
pissime fit occasio ad optimam instructionem dandam.21 Exemplum ma­
ximum est Concilium ipsum. 

Scriptores possunt factum illud tantummodo describere, secundum 
ea, quae apparent, et quidem modo superficiali. Sed numquam posset 
scriptor catholicus omittere significationem religiosam factorum propo­
nere. Quae facta ei praebent occasionem ad medullam rerum prosequi 
ita ut modo suo proprio testis sit fidei. Quod nullo modo significat, 
scriptores officio praedicatoris fungi deberé. Scimus et audivimus in hac 
aula, quod nec episcopi praedicatores debent esse episcoporum. Sed 
scriptores debent omni qua par est ingenio tradere Evangelium Domini 
per facta cotidiana, per tramitem actualitatum. 

Scientia haec, etsi difficilis, est valde optanda. Ergo votum sit ut laici 
scriptores authentice catholici, et directores ephemeridum intelligant se 
habere debitum evangelizandi mundum ope technicarum suarum... 2 2 

Dixi. 

In textu scripto tradito: 1 Quod bene notandum est; etenim. 2 deest. 
3 deest. 4 doctrinalis. 5 deest. c deest. 7 deest. 8 deest. 
9 quoad substantiam, sed expositio reducenda esset ad summa principia et. 
1 0 deest. 1 1 deest. 1 2 sub n. 76. 1 3 et quasi per transennam. 
1 4 sensu physico. 1 5 humanae. 1 6 oportet. 1 7 omnis. 1 8 deest. 
1 9 deest.' 2 0 deest. 2 1 quam optima instructionem dandi. 2 2 Ita pro 
parte sua collaboraturi sunt consecrationi mundi quae est in votis Ecclesiae. 

5 

EM.MUS P . D . AUGUSTINUS CARD. B E A 

Venerabiles Patres, 

Non erat meae intentionis loqui de hoc schemate, cum non proxime 
spectet ad munus mihi commissum.1 Sed... 2 in sessione nostri secreta­
riatus varia proposita sunt, quae mihi videntur alicuius momenti esse 
in hac re. Non loquor nunc de modo emendandi et adaptandi schema, 
neque de directorio practico conociendo, qua in re omnino consentio 
cum iis, quae em.mus card. Ruffini heri dixit. 

Liceat notare tantum quae sequuntur.3 

1. Imprimis insistendum videtur non adeo in iure et officio 4 Eccle­
siae interveniendi in materia communicationum, uti fit in schemate,5 sed 
magis positive in magno beneficio et servitio, quod Ecclesia in hac re 
praestare potest non tantum fidelibus suis sed omnibus qui christiano 
nomine insigniuntur, immo omnibus hominibus bonae voluntatis. 

... 6 Hoc beneficium plura comprehendit: 
a) Ac primum quidem: ut Ecclesia edoceat et instruat7 filios suos 

proprios,s ne caece sequantur tendentiam hodie adeo vulgatam potius 
videndi quam ut assuescant audire. Imagines, quidem, possunt multum 
iuvare, sed, ut hoc fiat, debet accederé reflexio et explicatio. 

Ecclesia semper fideles adiuvit etiam 9 imaginibus, ut v. gr. in bibliis 
pauperum, picturis in ecclesiis, « mysteriis » quae dicuntur, et similibus. 
Sed notemus 1 0 imagines per se solae non totam essentiam rei praebent, 
sed debent explican verbis. Hoc valet iam in ordine naturali et multo 
magis valet11 de imaginibus, quae repraesentant facta et res religiosas 
supernaturales, quae non possunt simpliciter imaginibus proponi.12 Qua­
re fideles inde a prima pueritia instruendi et adiuvandi erunt,13 ut non 
cedant pruritui illi videndi qui hodie viget, sed etiam assuefiant audire 
et instrui, etiam si hoc ut iam heri dictum est14 aliquam abnegationem 
et mortificationem requirit. Secus periculum est, venerabiles Patres, ne 
ipsi ministri Ecclesiae iuvent et conferant15 ad educandam generationem 
superficialem, quae profundiore sensu et rerum penetratione careat. 

2 . 1 6 Similiter beneficium, de quo locutus sum, in eo habetur, quod 
haec media adhibeantur ad divulgandam et explicandam doctrinam no­
stram 1 7 catholicam omnibus qui his mediis communicationis utuntur, 
sive catholicis, sive non catholicis. Multae enim difficultates, etiam in 
quaestione oecumenica inde oriuntur, quod veritas catholica, immo ve­
ritates magni momenti etiam 1 8 ordinis naturalis, non satis cognoscun-

s o 

tur. Ecclesia igitur hoc medio uti potest ut illuminet mentes non tantum 
suorum fidelium sed etiam omnium, qui interesse religiosum habent. 
Et sic, etiam confer at}9 ut haec media, quae hodie nimis « humaniza-
ta », ut ita dicam, nimis 2 0 materializata sunt, in sphaeram altiorem hu-
manam et christianam elevet. 

3 . Neque obliviscendum est, nos catholicos, máxime etiam nostros 2 1 

laicos catholicos, fide plene salva, in hac re collaborare posse primo cum 
reliquis fratribus nostris 2 2 christianis. Cum iis enim non tantum com­
munes habemus leges iuris naturalis, sed etiam multas doctrinas fidei 
et multas normas morales. Collaborando cum eis possumus igitur his 
mediis influere in « opinionem publicam » et in eas organizationes, quae 
haec media praeparant et diffundunt, eosque nostro communi conatu 
quasi cogeré ut abstineant ab iis, quae legibus moraiibus humanis et legi 
evangelii23 contradicunt. Ne obliviscamur christianos, in hoc mundo, 
esse fere 9 0 0 milliones, ergo potentiam adeo magnam, ut, si omnes chri-
stiani concorditer egerint, haec eorum actio etiam a non christianis vel 
non practicantibus, ut ita dicam,24 neglegi omnino 2 5 non possit. 

Immo, 4 . Comparan poterit — et in hac re tanti momenti fere 
debebit — etiam 2 6 collaboratio omnium hominum, qui bonae volunta­
tis sunt et in Deum creatorem et Dominum credunt. Etiam ipsi, praeser­
tim in quibusdam regionibus, efficaciter iuvare poterunt, ut media com­
municationis dignitatem vere humanam servent. 

Ut concludam: ni fallor, hae ideae, quas expressi, in schemate emen­
dando et adaptando 27 diligenter proponendae et explicandae erunt, ut 
res nostra 2 8 non habeat aspectum, quasi fere technicum et materialem, 
sed momentum christianum, momentum authentice humanum, totius 
huius laboris efferatur. 

Liceat unum addere. Heri sermo fuit de centro vaticano preli catho­
lici condendo (« agence de presse Vaticane ») . Haec necessitas mihi 
— et innumeris aliis qui de bono Ecclesiae solliciti sunt — urgentissima 
et summa esse videtur. Multa mala evitari possunt si S. Sedes tali órgano 
oficiali29 bene instructo fruitur 3 0 e t in eo administrando utatur etiam 
laicis huius rei saepe omnino 3 1 peritissimis. Dixi. 

In textu scripto tradito: 1 res mei muneris. 2 heri. 3 deest. 4 mu­
ñere. 5 deest. 6 2. 7 educet. 8 deest. 9 deest. 1 0 deest. 
1 1 deest. 1 2 deest. 1 3 sunt. 1 4 etsi hoc. 1 5 deest. 1 6 b) 
1 7 deest. 1 8 deest. 1 9 in id tendere debet. 2 0 ne dicam. 2 1 deest. 
2 2 deest. 2 3 evangelicae. 2 4 deest. 2 5 deest. 2 6 deest. 2 7 deest. 
2 8 deest. 2 9 deest. 3 0 frueretur. 3 1 saepe. 

6 

EXC.MUS P. D. IACOBUS M É N A G E R 
Episcopus Meldensis 

Venerabiles Fratres, 

Schema duos aspectus magni momenti studio subiecit. 
1. Ius Ecclesiae inventa modernae technicae artis adhibendi, ut 

Evangelium Christi omnibus hominibus annuntietur. 
2. Ius Ecclesiae normas definitas in ordine morali edicendi ut chri-

stifideles a malo protegat. 
Duplex ilia fundamentalis directio his verbis huius schematis resu-

mitur: « Ius Ecclesiae docendi et moderandi ». Hoc verissimum est, 
et proclaman debebat. Talis autem proclamatio non plene sufficit. Schema 
etenim quaestionem considerat solummodo sub aspectu iuris Ecclesiae 
et episcoporum. Non satis respicit statum actualem rerum in mundo, ita 
ut directionem positivam adaptatam et efficacem in actione pastorali in­
dicare possit. Nunc autem « civilisatio » omnino nova et universalis ho­
die evolvitur, extra omnem influxum christianum, spiritu pagano imbu-
ta, naturalismo et materialismo practico valde laborans. Hoc autem gra-
vissimum apparet, turn sub aspectu humano, turn sub aspectu christiano. 

Oportet igitur actionem efficacissimam et positivam ita promoveré 
ut haec civilisatio ab intus dirigi possit. Ad hunc finem attingendum, 
non sufficit doctrinam christianam verbis vel concionibus exponere et 
docere. Non sufficit normas morales, quantumque opportunas, publicare. 
Non sufficit ad auctoritatem civilem recurrere ut leges et praescriptiones 
proclament ad publicam moralitatem protegendam. Nec agere quidem 
sufficit per institutiones Christianas, quamquam necessariae sint, specia-
tim si a solis clericis et non a laicis reguntur. 

Oportet ergo praeter haec omnia quae dixi — et hoc est maximi 
momenti in nostris diebus — ut actio positiva et acérrima promoveatur 
a laicis christianis in omnibus illis institutionibus et organismis, in 
quibus instrumenta communicationis socialis producuntur et suam acti-
vitatem evolvunt, ut sunt prelum, cinematographeum, radiophonia, tele-
visio. In illas institutiones debent penetrare et omnino crescere valores 
humani authenfici, v. gr. dignitatem hominis a Deo creati, respectum 
libertatis personalis, veritatis, vitae, pacis, iustitiae socialis et ita porro. 

Aliunde in mentem revocandum est quod valores illi humani a Chri­
sto et Ecclesia ad dignitatem valorum christianorum et evangelicorum 
elevati sunt. Oportet ergo ut laici christiani huiusmodi valoribus hu-

manís et evangelicis testimonium reddant, in ipso mundo hodierno, suis 
operibus et verbis, et sic spiritum christianum efferant novae illi huma-
nitati audio-visuali et technicae. 

Hoc autem in schemate non modo claro, sed tantum passim indica-
tur, quod valde insufficiens est. 

Rogo ergo, ut in articulo speciali vel saltern in paragrapho explícita, 
v. gr. ad finem n. 4 , haec gravissima quaestio ex professo pertractetur 
his vel similibus verbis: 

a) Oportet laicos vere idóneos praesentes esse et partem activam 
habere in omnibus organismis inventorum artis technicae modernae: 
prelo, cinematographeo, etc. 

b) Tales laici accurate informandi sunt, in sensu propriae re-
sponsabilitatis humanae et christianae. Debent mentí Ecclesiae plene 
subiecti et fideles permanere. 

c) Vitam interiorem cum Christo in fide et caritate semper fo-
veant et alant. 

d) Oportet denique ut inter se ordinati et coniuncti sint, in coe-
tibus bene constitutis adnumerati, ut missionem suam melius perpen-
dant et intelligant, eam non in eo solo consistere ut vitam socialem spi­
ritu christiano imbuant, sed etiam ut testes Christi et Ecclesiae, in me­
dio mundo, verbo et opere existant. Dixi. 

7 

EXC.MUS P. D. ANDREAS P E R R A U D I N 
Archiepiscopus Kabgayensis 

Venerabiles Patres, 

Episcopi continentis africani, Madagascar et Insularum gratias agere 
cupiunt commissioni praeparatoriae et commissioni centrali, quae in 
exarando schemate de instrumentis communicationis socialis appositis 
verbis de terris sic dictis Missionum curaverunt. Unde nunc instantis-
sime declarare etiam desiderant, quantum eis cordi sint et quantae solli-
citudinis dignas agant, quaecumque ad radiophoniam et mox ad tele-
visionem pertinent. Putant enim has technicas artes, non solum suam 
sed et totius Ecclesiae curam attentam et actuosam mereri. 

Schema, quod in genere placet, sententia tamen nostra ubi de radio­
phonia tractat nec satis actuosa, nec satis nova loquitur. 

In nostris imprimis regionibus, incolae generatim sumpti, docilis et 
intelHgentis ingenii inveniuntur. Apud eos ergo radiophonia et televisio 

J 

maximae utilitatis sunt et mox in apostolatu catholico primas partes 
habebunt. Ecclesiae ergo in Africa non sufflcit ut homines de periculis 
depravatarum emissionum moneat, nec ut fideles admoneat de eorum 
officio actuóse interveniendi in emissiones radiophonicas, ne istae sanis 
moribus offensivae evadant. 

Necesse potius est ut Ecclesia, directe, vel indirecte, curam huius 
instrumenti apostolatus ipsa sibi assumat, sive proprium locum obti-
nendo in emissionibus nationalibus cuiuscumque regionis, sive etiam, ubi 
possibile erit, proprias stationes radiophonicas creando. Quae stationes 
sub auctoritate unius vel plurium episcoporum conferentiarum subiici 
possunt. 

Attamen, iam nunc et in posterum, hoc instrumentum tamquam 
necessarium habemus. Nec minus iam de televisione curandum est, quia 
omnes istae artes technicae, tempore nostro quod Telestaris dicitur, etiam 
in Africa velocissime crescunt. Libri, diarii et periodica omnis generis 
ubique inveniuntur et leguntur, non tantum ab eruditioribus sed etiam 
a multis aliis, qui et indoctis lecta commentantur. Cinematographea 
quocumque invadunt, et raro laude digna sunt. In nonnullis locis urbanis 
nefastum influxum exercent. Ubi autem prudenti iudicio adhibentur, 
bonum et profundum influxum in turbas permagnas efficiunt. 

Concludo ergo iteratim in nomine episcoporum continentis africani, 
Madagascar et Insularum, anxie ad vos appellans, venerabiles Patres, 
ut nos in augendis instrumentis communicationis socialis adiuvare ve-
litis. 

Sine adiutorio vestro urgentissimo et fidelium vestrorum, nihil faceré 
poterimus, praesertim ubi de radiophonia agitur. 

Cum vobis vero et vestris pro certo habemus Ecclesiam Africae 
opus magnificum efficere posse et pro saeculis futuris decisivum. 

Notetis tamen quod vobis non aliquod ordinem ad quinquennium 
proponimus. Sine mora ulla incipiendum est, quia necessitas quam má­
xime urget. Dixi. 

8 

EXC.MUS P. D. ALEXANDER RENARD 
Episcopus Versaliensis 

Venerabiles Patres, 

Pauca verba faceré vellem de necessitate preli catholici (et spiritu 
christiano imbuti). Pauca verba, quia experientia ductus, perbene novi 
quantum sit difficile ad longas orationes attendere... 1 

1. Mundus hodiernus ab opinione publica prorsus regitur. Omnes 
homines fortiter sentiunt influxum modi cogitandi qui per folia prelo 
impressa, sive hebdomadaria sive praesertim cotidiana, per longum 
et latum divulgatur. Haec est autem missio Ecclesiae et eius membro-
rum, ut universam humanitatem ad veritatem christianam perducat... 2 

Culpa esset omissionis si inventa artis technicae et speciatim instrumenta 
preli non ad id dirigentur, ut per illa procurentur formatio humana nec­
non institutio christiana nostrae generationis. « Omnia autem probate, 
quod bonum est eligite ». Necesse est igitur ut sacerdotes et laici omni­
bus his conatibus cum spiritu christiano intersint, et sic ad formandam 
opinionem publicam concurrant. 

2. Certo mirandus est apostolatus qui hodie in Ecclesia omnibus 
modis evolvitur quoad praedicationem Evangelii, quoad catechismum 
et doctrinam christianam, ad scholam catholicam sustinendam, ad actio­
nem laicorum promovendam et alia. Hie autem labor ingens paucos 
maturabit fructus, nisi adiuvetur et prorogetur per inventa artis tech­
nicae et, ante omnia, per prelum catholicum. 

Nunc autem fatendum est quod nobis... 3 deest structura solida apo­
stolatus ad opinionem publicam informandam. Id quod sacerdotes et 
eorum socii in actione catholica... 4 efficiunt, saepius impeditur, vel etiam 
ad nihilum reducitur sub irrfluxu potentiae illius quae propria est folio-
rum prelo impressorum. Omnes formae apostolatus adhiberi debent, et 
quidem in solidum. Timeo virum unius libri, magis etiam timeo virum 
unius methodi, quia nulla methodus per se solam valorem absolutum 
obtinet, et quia methodi apostolatus diversae esse debent et simul... 5 

adhiberi ut libertati Spiritus Sancti respondeant; « ubi vult spirat ». 
Responderé etiam debet varus necessitatibus hominum et diversis in-
ventis artis technicae, quae in quaque aetate humanitatis inveniuntur. 

Propterea hoc esset votum meum: ut locis debitis e. gr. n. 11 , ... 6 

cap. I haec addantur verba: « Concilium rogat ut apostolatus opinionis 
publicae laicorum sacerdotumque attentionem retineat, et ut apostolatus 
veri nominis et quidem magni momenti habeatur. Omnes catholicos 
scriptores necnon illos qui in diversis inventis artium technicarum im-
plicati sunt, hortatur, ut quisque in suo laboris loco eventus vitae coti-
dianae et varias quaestiones sub luce christiana attente perpendant... 7 

Concilium optat praeterea, ut folia, prelo impressa, sive cotidiana sive 
hebdomadaria, in mente catholica edantur. Omnes baptizatos insuper 
rogat, praesertim sacerdotes et apostólos laicos, ut folia veri nominis 
catholici, speciatim cotidiana, foveant et eorum divulgationem pro-
curent ». 

Sic exemplum sequemur S. Pauli, qui de necessario fine apostolatus 

et de opportunissima varietate eiusdem methodorum sic loquitur: « Dum 
omnímodo Christus annuntietur ». Omnímodo!8 Dixi. 

In textu scripto tradito: 1 Duos conceptus exprimere optarem. 2 et prae­
sertim hominibus determinad temporis evangelium Christi annuntiet. 3 omnino. 
4 collatis viribus. 5 in solidum. 6 pars I . 7 atque, in quantum fieri 
potest, publice illustrent. 8 deest. 

9 

EXC.MUS P. D . LUCIANUS BERNACKI 
Episcopus tit. Melensis, aux. Gnesnensis 

Venerabiles Patres, 

Paucissima verba dicere mihi liceat de iure Ecclesiae circa instru­
menta communicationis socialis relative ad pag. 2 0 8 , n. 7 schematis 
constitutionis, ubi agitur de iure et officiis Ecclesiae erga illa instru­
menta. In quo textu aliquid magni momenti omissum mihi videtur; 
etenim nihil dicitur de ipso iure Ecclesiae haec instrumenta possidendi. 
Vindicatur solummodo — ut schematis verbis utar — « proprium mu­
nus (Ecclesiae) circa hodierna communicationis socialis instrumenta », 
quae verba magis respiciunt moraiem influxum in usum memoratorum 
instrumentorum quam Ecclesiae ius ea possidendi. 

Omnibus profecto patet invigilare tantum, ut memoratis instru­
mentis convenienter aliquis utatur, non sufficere, quia talis censura... 1 

vel directio moralis, sine potestate exsecutiva conveniente, in praxi non 
multum prodest. Ideoque pro fructuoso apostolatu Ecclesiae, magni 
momenti est possidere propria instrumenta communicationis socialis, 
imprimis officia radiophonica et televisifica saltern per nationes singulas 
repartita. 

Quod ius, talia instrumenta possidendi, non satis in schemate subli-
neatum mihi apparet. 

Implicite tale Ecclesiae ius fundatur certe in verbis Christi Salva-
toris, dicentis: « Docete omnes... ». Exstat adhuc alius textus sacer, cui 
optime et problema nostrum applicari potest, scilicet: « . . . quod in aure 
auditis, praedicate super tecta... ». ... 2 Quae verba Christi maximam 
actualitatem suam, etiam hodie, retinent exhortando nos ut omnia media 
ad... 3 verbum salutis praedicandum apta adhibeamus. 

Insuper nemo ignorare potest Ecclesiae talia instrumenta possidendi 
ius, per Concilium genérale expresse statutum magnam importantiam 

habiturum, quando pro rerum temporumque adiunctis hoc ius nobis 
vindicandum vel tuendum fuerit. 

Quapropter, rev.mis Patribus Concilii proponere audeo ut in memo-
rato textu schematis (pag. 2 0 8 , lin. 16) post verbum « profitebatur » 
propositio continuanda sit sequentibus verbis: « Ecclesiae catholicae 
proprium et nativum ius qualiacumque instrumenta communicationis so­
cialis possidendi vindicat necnon proprium circa illa instrumenta mu­
nus, scil. nuntium salutis, his instrumentis adhibitis, praedicandi et 
homines de eorum recto usu docendi ». 

Ad quod consequenter in textu schematis, sub n. 9, pag. 209 , lin. 11 , 
ad verba « libere uti » addenda proponere audeo sequentia: « eaque 
libere possidere et ita homines docere ... etc. », uti in schemate iam con-
tinentur. Dixi. 

In textu scripto tradito: 1 seu invigilatio moralis. 2 Mt. 10, 27. 3 of­
ficium. 

10 

EXC.MUS P. D. CASIMIRUS M O R C I L L O GONZÁLEZ 

Archiepiscopus Caesaraugustanus 

Venerabiles Patres Conciliares, Observatores dilectissimi, 

Quidquid dicatur de praestantia pastorali quae Ecclesiae mediis so-
cialibus diffusionis continetur, máxime ad mundum nobis imminentem 
et de omnibus cautelis et decisionibus circa ea adhibendis, iure merito-
que probandum. 

Attamen, ut praesens schema dignum et perfectum evadat, quasdam 
annotationes significandas censeo. 

Praetermissis quibusdam, exempli causa, quod schema nimium pro-
tendatur, quod plura repetantur, quod minima in eo curentur, quod 
speciem praebeat probabilis textus de theologia morali, quae omnia facile 
corrigi possent, contrahendo, omittendo, perpoliendo, maiora quaedam 
designabo quae alicuius momenti videntur. 

De iis dico in quibus schema exponit doctrinam circa subsidia com­
municationis in vita civili. Nimis enim insistit in conceptu libertatis: 
ita ut hic conceptos, velut synonimus iuris adhiberi videatur... 1 In hac 
instantia de libértate, ius a iuris usu distinguitur. Sed quaerendum esset 
an limites usui iuris stabiliti in schemate non essent limites ipsius iuris, 
cum dictio « non omnis scientia prodest ».. . z ius ipsum attingat, non 

vero eius usum. Nam, ut Leo X I I I asserit in Encyclica Libertas, « omnis 
libertas legitima putanda, quatenus rerum honestarum maiorem faculta-
tem afferat, praeterea numquam ». Affirmanda esset, saltern ut princi-
pium, relativitas essentialis iuris ad informationem et libertatis preli, 
radiophoniae, cinematographei et televisionis. 

Haec instantia in libértate et in civium iure efficit ut, cum de Statu 
agitur, non sufficienter nec clare eius muñera et iura quoad auxilia dif­
fusionis declarentur; nimis enim instantur munia Status erga libertatem 
diffusionis, iura vero Status circa bonum commune solummodo adum-
brantur; quod quidem pugnat cum instantia schematis in tot abusibus 
et tantis periculis contentis in subsidiis diffusionis enuntiandis... 3 Si haec 
ita maneant, videbimur nos imbui habitu quodam defensionis et diffl-
dentiae erga Statum quod, etsi saeculo hoc nostro aequum forsitan videa-
tur propter totalitarismum statalem, non tamen adeo valere debet ut 
Concilium in exponenda Ecclesiae doctrina non aequo rectoque pede 
procedat. 

Denique, cum loquitur de muneribus Status circa subsidia diffusionis, 
fundamentum huius officii stabilitur bonum commune, vel rationes mere 
civiles (mores, iura personae humanae, reipublicae salus), vel ratio na-
turalis (religio, cultura, artes)... 4 Nusquam tamen dicitur iudicare et sta-
tuere normas iuridicas de bonis moribus, de iuribus hominum et de 
salute reipublicae ad auctoritatem civilem ex muñere pertinere. Et 
sane id dicendum esset, ne videamur tenere libertatem et ius diffusionis 
esse quid absolutum; opportunum nihilominus erit addere auctoritatem 
civilem teneri lege naturali a Deo posita, ut expresse id in Encyclica 
Leonis X I I I Libertas asseritur. 

Aliunde semel tantum schema loquitur de bono communi religio-
nis.. . 5 et quidem cum sermo fit de officiis privatorum. Expediret hoc 
principium etiam de Statu stabilire; immo et rationem fidei etiam ex-
primere ita ut veluti fundamentum iurium et officiorum Status et perso-
narum non tantum appareant rationes naturales et dignitas personae hu­
manae, sed etiam dignitas christifidelis et bonum Ecclesiae commune. 
Ita perspicue docuere Leo X I I I , in praefatis Litteris, . . . 6 et Pius X I I , 
in allocutione ad iurisconsultos ex Italia anno 1953 . 

Continua religionis omissio quoties de Statu in schemate sermo fit, 
efficit ut doctrina Ecclesiae mutila et incompleta praebeatur, quod Con­
cilio dedecet ne quemquam in errorem inducat, turn ne principia doctri­
naria Pontificum ignorare videatur. 

« Quapropter, sicut nemini licet sua adversus Deum officia negli-
gere... eodem modo civitates non possunt, citra scelus, gerere se tam­
quam si Deus omnino non esset ». . . 7 Dixi. 

In textu scripto tradito: 1 (n. 20 et 21) . 2 (n. 21) . 3 (nn. 14-19 
et passim). 4 (cf. nn. 31, 79, 93 et 99). 5 (n. 30) . 6 Libertas. 
7 L EO X I I I , Immortale Dei, 1 nov. 1885: Quapropter sicut nemini licet sua adver­
sus Deum officia negligere..., eodem modo civitates non possunt, citra scelus, gerere 
se tamquam si Deus non esset, aut curam religionis velut alienam nihilque profutu-
ram abiicere... omninoque debent eum in colendo numine morem usurpare modum-
que, quo coli se Deus ipse demonstravit velle... Id et civibus debent, quibus praesunt. 

Vera autem religio quae sit, non difficulter videt qui iudicium prudens since-
rumque adhibuerit...: ... veram, quam Christus Iesus et instituit... 

... Neque profecto sine singulari providentis Dei consilio factum esse censen-
dum est, ut haec ipsa potestas principatu civili, velut optima libertatis suae tutela, 
muniretur. 

Sic illa quidlibet sentiendi litterarumque formis quidlibet exprimendi facultas, 
omni moderatione posthabita, non quoddam est propria vi sua bonum, quo societas 
humana iure laetetur: sed multorum malorum fons et origo. 

Libertas, ut quae virtus est hominem perficiens, debet in eo quod verum sit, 
quodque bonum versari... Quaecumque sunt igitur virtud veritatique contraria, ea in 
luce atque in oculis hominum poneré non est aequum: gratia tutelave legum defen­
deré, multo minus... 

Huiusmodi doctrinas, quae nec humanae rationi probantur, et plurimum habent 
in civilem disciplinam momenti, Romani Pontífices decessores Nostri, cum probe in-
telligerent quid a se postularet apostolicum munus, impune abire nequáquam passi 
sunt. Sic GREGORIUS XVI.. . Pius IX... 

Ex iis autem Pontificum praescriptis ilia omnino intelligi necesse est... immode-
ratam sentiendi sensusque palam iactandi potestatem non esse in civium iuribus 
neque in rebus gratia patrocinioque dignis ullam rationem ponendam. 

L E O X I I I , Libertas, 20 iun. 1888: Iam aliquid consideretur de libértate lo-
quendi, formis litterarum quodcumque libeat exprimendi. 

Huius profecto non modice temperatae sed modum et finem transeuntis li­
bertatis ius esse non posse, vix attinet dicere. Est enim ius facultas moralis... Quae 
vera, quae honesta sunt ea libere prudenterque in civitate propagad ius est... 
opinionum mendacia... item vitia... aequum est auctoritate publica diligenter 
coercen... 

De ea, quam docendi libertatem nominant, oportet non dissimili ratione iu­
dicare... 

... pro arbitratu docendi... licentiam civitati dare publica potestas, salvo oficio, 
non potest... Quamobrem hanc quoque libertatem, ut honesta sit, certis finibus 
circumscripta tened necesse est... Veri autem, in quo unice versari praecipientium 
doctrina debet, unum est naturale genus, supernaturale alterum... divini magisterii 
Ecclesiam fecit Deus ipse participem... 

Nihilominus materno iudicio Ecclesiae aestimat grave pondus infirmitatis hu­
manae... His de causis, nihil quidem impertiens iuris nisi iis quae vera quaeque 
honesta sint, non recusat quominus quidpiam a veritate iustitiaque alienum ferat 
tamen publica potestas... 

Pius XI I , Adlocutio ad lurisconsultos ítalos, 6 dec. 1953. 

J 

11 
EXC.MUS P. D . SALVATOR BALDASSARRI 

Archiepiscopus Ravennatensis 

Venerabiles Fratres, 

Meo humili2 iudicio, schema, quamvis optima contineat, tamen 
iisdem defectibus laborat quibus alia schemata iam examinata, id est 
nimia prolixitate. 

De cetero, sit mihi venia, si occasione huius schematis testor ni-
miam materiam suppositam esse huic Sacro Concilio, quod est contra 
experientiam conciliarem, quam, si non habemus personalem, tamen ex 
historia Conciliorum desumere possumus: vetera Concilia tractaverunt 
de uno vel de quibusdam punctis magni illius momenti et3 saepe saepius 
forma synthetica, non de omnibus rebus et forma nimis analytica* 
sicut in hoc Concilio mihi humiliter5 videtur fieri. 

Quod attinet praecise huic schemati, reputo esse materiam concilia­
rem, sed forma diversa ab ilia qua exaratum est. 

Proponerem equidem simpliciter tria puncta: 
1. Dicatur6 momentum theologicum, quod est maximum.7 Materia 

huius schematis pendet praecipue8 ex « docete omnes gentes ». Fit 
itaque ista praecisa affirmation 

2. Momentum iuridicum, in quo 1 0 non tantum insisterem ob ra­
tiones iam dictas nuper ab em.mo card. Bea.11 

3. Momentum pastorale: in hoc momento variae sunt necessitates 
secundum varias gentes, et etiam variae difficultates... 1 2 E t nunc in 
Concilio, dicatur simpliciter de momento pastorali magni ponderis huius 
quaestionis,13 relinquendo episcopis, si volumus Conferentiis episco-
palibus, commissionibus peritorum,14 normas practicas, uti bene dixit 
card. Ruffini.15 

In momento pastorali non tacerem, etiam insisterem 16 hoc opus esse 
melius accommodatum, si exerceatur a laicis, formatis vel efforman-
dis,17 potius quam a sacerdotibus. E t hoc ob rationes iam... 1 8 dictas. 

Puto quidem brevi et claro 1 9 prooemio et per paucos cañones posse 
compleri hoc schema. Gratias. 

In textu scripto tradito: 1 Humiliter peto loqui de schemate communicatio­
nis socialis. 2 deest. 3 deest. 4 deest. 5 deest. 6 deest. 
7 deest. 8 deest. 9 adfirmatio theologica praecisa. 1 0 sed in hoc mo­
mento. 1 1 ad mentem eorum quae nuperrime dixit card. Bea. 1 2 e. g. 
oeconomicae. 1 3 deest. 1 4 varus. 1 5 deest. 1 6 deest. 1 7 deest. 
1 8 ab aliis. 1 9 brevi. 

12 

EXC.MUS P. D. VITUS CHANG TSO-HUAN 

Episcopus tit. Cyanitanus 

Venerabiles Patres, 

Quod tractare intendi, tractavit iam exc.mus Lucianus ex Polonia 
[exc. Lucianus Bernackt]. 

Ne tempus teratur, scrip tum tradam et dicam... Dixi. 
[Risus et plausus Patrum]. 

Textus scripto traditus: 
In cap. I, de iure et oficio Ecclesiae, sub n. 9 (pag. 209), linn. 7-11, dicitur: 

« Ius munusque esse Ecclesiae inviolabile... libere uti », etc. Tenore textus intelli-
gendum est Ecclesiam necessitate quadam libera teneri uti instrumentis commu­
nicationis socialis. Ius enim praebet potestatem et munus obligationem. Verbis ta­
men « libere uti » non exclusive talis necessitas exprimitur. Posset quis dicere: 
« libere uti » idem esse ac « libere non uti ». « Libertas tamen utendi instrumentis 
communicationis socialis, ne quis impediat usum » non est idem ac «libertas non 
utendi, si displiceat». 

Reverá iam auditum est hie in Concilio: « Ius utique est Ecclesiae instrumen­
tis communicationis socialis utendi; non tamen adest necessitas omnibus modis 
iure competentibus utendi ». 

Si igitur Concilium praecipere velit instrumentis communicationis socialis 
utendi necessitatem, clarius quam verbis istis « libere uti » mentem suam expri-
mere videtur teneri. Si obligatio non imponitur instrumentis communicationis so­
cialis utendi, nihil proderit decisio Concilii. Textus vero «libere uti » non videtur 
urgere. 

13 

EXC.MUS P. D . ANTONIUS N W E D O 

Episco pus Umuahiaensis 

Em.me Praeses, venerabiles Patres, 

Episcopi continentis africani, Madagascar et Insularum, una voce, 
laudant maximam apostolicam sollicitudinem quae praeparationi sche­
matis de instrumentis communicationis socialis praefuit. 

Unanimiter huius sollicitudinis participes, desiderant ut eis liceat 
vos, venerabiles Patres, hie undique terrarum congregati, certiores fa-

J 

cere de ratione sub qua hodiernam quaestionem instrumentorum com­
municationis socialis considerant. 

Terrae africanae per multa saecula cultura orali fruitae sunt. Quod 
ne tamquam defectum habeatis! SufEcit enim recordari quanta facilitate 
populi africani Evangelio assensum dederint, et quidem sine ullo dubio, 
propter methodum audio-visualem, qua religio christiana eis oblata fuit: 
non tamquam religio libri, sed religio Incarnationis. 

Atqui, nostro quidem tempore, quo populi africani societatem po-
pulorum actuóse ingrediuntur, inventiones et artes technicae totum or-
bem terrarum circumsedere instituunt: prelo, cinematographeo, radio-
phonia, televisione et aliis. 

Ecclesiae inde nunc officium grave imponitur et opportunitas singu-
laris praebetur apud populos africanos, ipsi introductioni, organisationi 
et directioni instrumentorum communicationis adesse et, si potest, prae-
esse. Unde, instanter oramus ut tota Ecclesia conscia sit munus esse 
pastorale omnium episcoporum, ut problemati huic novo revera stu-
deant. In cuius favorem sufficit ut frequentes interventus Summorum 
Pontificum in mentem revocentur, et quid ad effectum ducendum sit 
breviter innuatur. 

1. Primum nostrum munus, nempe praedicandi, urget nos ut huic 
problemati studeamus. 

2. Usus instrumentorum communicationis socialis, modo revera ef-
ficaci, supplere potest inopiae sacerdotum et catechistarum. 

3 . Eorumdem instrumentorum usu usque ad illos fideles praedica­
tio nostra pervenire poterit, quos, nimiae distantiae causa, alio modo 
attrectare non possumus. Nam radiophonia nostris diebus usque ad úl­
timos pagos pervenit, ibique, scriniis auditionum vel opera instrumen­
torum quae dicuntur « transistores », commode auditor. 

4 . In pluribus nostris regionibus, rerum publicarum moderatores 
Ecclesiis nostris stationum suarum radiophonicarum aditom libenter 
concedunt. Sed, saepe saepius, oblata opportunitate frui non possumus 
quia nobis desuní instrumenta, praesertim operarii, clerici vel laici, huic 
peculiari apostolatoi, studio apto profecti, quibus munus nostrum prae­
dicandi committere possumus.1 

Rogamus ergo vos et deprecamur, venerabiles Patres, ut nos in hoc 
agro apostólico, modo definito et efficaci, adiuvare velitis. 

Commissio africana sibi proponit ut descriptionem conficiat de his 
quae, in hac re, ad effectum deducenda sint, vobisque et commissioni 
conciliari « de instrumentis communicationis socialis » documentum mit-
tet informatorium. Urget enim multiplex necessitas: 

necessitas obtinendi et tenendi locum qui magisterio nostro in 
radiophonia nostrarum regionum offertur; 

necessitas ineundi apostolatum apud ipsos viros technicos artium 
radiophonicae et televisificae; 

necessitas constituendi institutum, sive religiosum sive laicale, e 
clericis et laicis exsistens, canonice huic apostolatui praefectum sub 
auctoritate episcoporum; 

necessitas apparatus technici in servitium verbi Dei; 
necessitas copiae pecuniarum tam pro continente africano, tam 

pro singulis huius continentis regionibus; 
necessitas, tandem, alicuius instituti pontificalis novi, quod, ad 

instar Congregationis de « Propaganda Fide », congruentibus mediis 
exstructum, conferentias episcopales africanas adiuvet in organisatione 
et exsecutione huius apostolatus. Hunc apostolatum enim episcopi con­
tinentis africani, Madagascar et Insularum, pro regionibus suis, inter 
urgentissimas formas praedicationis habent, et forsitan, pro temporibus 
futuris, praecipuam. 

Sperant enim 2 episcopi quod vos, venerabiles Patres, eos adiuvare 
non dubitabitis. 

Si enim Hberalitas vestra et fidelium vestrorum facit ut nos, in afri-
canis regionibus, emissiones radiophonicas catholicas instituere valea-
mus, regiones etiam vestrae, quae forsitan tales emissiones usque adhuc 
non possident, nostris emissionibus internationaHbus gaudere possunt.3 

Dixi. 

In textu scripto tradito: 1 possimus. 2 eidem. 3 poterunt. 

14 

EXC.MUS P. D . MARCELLUS GONZÁLEZ M A R T I N 
Episcopus Asturicensis 

Venerabiles Patres Conciliares, 

Schema plausum omnium meretur; tamen ad maiorem perfectio-
nem, forsan aliquae animadversiones opportunae sint. 

1. Ad quosnam dirigitur? primario respicit fideles Ecclesiae catho­
licae; tamen propter indolem problematis, quod tractat, quod quidem 
afflcit mundum universum, certi possumus esse quod quam plurimi 
scriptores omnium tendentiarum, immo et ipsae sic dictae « agentiae In­
ternationales », maximam attentionem praestabunt iis quae hie dicantur. 

J 

Inter hos scriptores adsunt etiam multi, qui sunt fratres separati, quos 
oportet appropinquare ad nos, sicut nos etiam ad illos. Ideo 1 melius 
esset alloqui imprimis ad omnes homines bonae voluntatis: illis enim 
interest hoc, multo 2 magis quam declarationes theologicae. 

2 . De eius contento seu materia: propter hoc,3 praecisione facta a 
non paucis praescriptionibus tertiae partis, forsan aptum esset maius 
momentum concederé expositioni quorundam problematum maximi mo­
menti, quae respectum dicunt ad omnes, exempli gratia: de modo acqui-
rendi informationem* de iuribus fundamentalibus personae humanae re-
spectu istius informationis et accessus ad Mam,6 de opinione publica 
eiusque muñere sociali, de eius relatione cum potestate civili, normae 
morales de publicitate in genere, et6 de publicitate commerciali in 
concreto,7 etc. 

3 . De eius structura. Propter eamdem rationem, melius esset inci-
pere a quadam declaratione generali, exclusive attendentes ad legem 
naturalem circa huiusmodi problemata; transiré postea ad expositionem 
doctrinalem, in qua iura Ecclesiae clare... 8 affirmentur; et finem impo-
nere statuendo normas iuridicas, modo generali, quarum maior explica­
do extra Concilium posset offerri. 

4 . De redactione et fontibus. Desideraretur etiam redactio minus 
ampullosa, magis concisa, clarior, absque repetitionibus et synonimis. 

Item, inter fontes qui citantur, non unice deberent apparere docu­
menta pontificia. Adsunt etiam utiles declarationes collectivae episco­
porum, immo et collectiones non ecclesiasticae de materia publicistica, 
quae magnum momentum habent, ex. gr. quae eduntur ab organismis 
internationalibus et U.N.E.S.C.O. 

5. Quidam defectus in concreto. Titulus cap. I dicit: « De iure 
et officio Ecclesiae », tamen in articulis istius capitis,9 tantum iura, non 
officia apparent. E contra, cum postea agitur de civibus et de potestate 
civili, amplius exprimuntur obligationes quam iura. 

In nn. 3 1 , 32 et 33 , non bene apparet arcta relatio exsistens inter 
bonum commune, de quo curare debet Status, et religionem et Ecclesiam. 

In tota quarta parte, nimis abundant prohibitiones; melius esset 
hie exponere omnibus hominibus, et praesertim catholicis, amplum et 
positivum programma strenuae actionis pro communitatibus et populis 
non sufficienter evolutis, sicut nuperrime audiehamus.10 

6. Ultimo. De informatione inter catholicos. Denique, unum dicam 
de quodam puncto valde practico. Schema clare loquitur de probitate 
necessaria in informatione, et de officiis quibus omnes subsunt in hac 
re. Sed ne nimium praedicemus aliis obligationes suas et obliviscamur 
nostras, opportunum videtur proclamare necessitatem istius probitatis 

et veracitatis inter catholicos, nimirum cum catholici quidam scribunt 
et iudicant de rebus et institutionibus aliorum catholicorum. Desideratur 
frequenter maior prudentia et magis exacta ponderatio in iudiciis quae 
proferuntur, ne divisiones et odia surgant inter nos, cum e contra unio 
tam necessaria sit. Cum catholici in suis scriptis agunt de aliis catholicis, 
quorum exsistentia evolvitur non in iisdem circumstantiis, habent 
normam securam ad errorem devitandum: quaerere iudicium hierar-
chiae eorum catholicorum de quibus scribitur. 

Hoc exigit certe ut talis hierarchia prompta sit ad informandum, 
utpote conscia de mentalitate et exigentiis hominis hodierni, et prompta 
ad non colendum quasi systematice secretismum forsan non necessa­
rium.11 Si ageremus ita,12 melius esset pro omnibus in eadem vinea labo-
rantibus. Sic attingitur problema de opinione publica in Ecclesia. En 
magnum problema, de quo etiam Concilium deberet loqui cum praeci-
sione et claritate. 

Pius X I I primus locutus fuit de hoc, sed problema exigit etiam no-
stram attentionem. Dixi. 

In textu scripto tradito: 1 Propter quod. 2 deest. 3 Eius conten-
tum. Ideo. 4 normae morales de publicitate in genere, de acquisitione infor-
madonis. 5 deest. 6 deest. 7 deest. 8 et integre. 9 deest. 
1 0 deest. 1 1 deest. 1 2 ita ageretur. 

15 

EXC.MUS P. D. ISMAEL MARIUS CASTELLANO 
Archiepiscopus Senensis 

Em.me Praeses, venerabiles Patres, 

Schema de instrumentis communicationis socialis mihi placet et op-
portunum ac dignum Concilii Oecumenici mihi videtur, sive quia agitur 
de re magni momenti pro vita christiana, sive quia ad compendium redi-
guntur quae magistraliter, de hac re, dicta sunt a Summis Pontificibus, 
praesertim a Pió XI , Pió X I I et Ioanne X X I I I . 

Breviandum tamen schema etiam ego censeo; sed necessarium puto 
indicare criteria huius abbreviationis; criteria autem clare apparent, si 
punctum fundaméntale constitutionis conciliaris statuatur. 

In nn. 56-57, pag. 2 3 0 , sermo est de « Officio Sanctae Sedis » com-
petenti in materia instrumentorum communicationis socialis. Meo hu-
mili iudicio quae hic dicuntur sunt emendanda, ita ut nova Sacra Con-

gregatio vel sectio alicuius Sacrae Congregationis apud Sanctam Sedem 
pro hac materia instituatur et haec institutio sit ut punctum céntrale 
totius schematis. 

Rationes autem sunt quae sequuntur: 
1. Iuxta terminologiam canonicam, hucusque receptam, apud Sanc­

tam Sedem tria inveniuntur: Congregationes, Tribunalia et Officia...1 

Congregationes sunt pro rebus deliberandis, Tribunalia pro rebus iudi-
candis, Officia pro rebus exsequendis. Si ergo instituatur Officium, habe-
bitur organum mere exsecutivum; dum, e contra, necessarium videtur 
organum bene instructum quod, mature et collatis peritorum consiliis, 
possit deliberare circa hanc materiam et, magna cum auctoritate, dare 
normas praeceptivas pro clero et fidelibus laicis. 

2 . Concilii Oecumenici est examini subicere sub lumine principio­
rum fidei, quae sunt in realitate mundi nostri temporis, et normas sta-
tuere ad errores coercendos, ad pericula praecavenda, ad vitam christia-
nam roborandam et ita porro. 

Concilium Tridentinum examini subiecit prelum nuper inven turn, 
et ad pericula praecavenda, quae ex illo oriebantur, haec statuit: prin­
cipia de prohibitione librorum et organum aptum ad ilia exsequenda, 
seu S. Congregationem Indicis. Postea S. Congregatio Indicis reducta 
est ut sectio S. Congregationis S. Officii; nunc vero, mutatis omnino cir-
cumstantiis, aliqui putant Indicem librorum prohibitorum abolendum 
esse. 

In realitate nostri temporis sunt instrumenta communicationis so­
cialis, quorum influxum nemo negare potest. Ergo, post accuratum exa­
men huius realitatis, in nostro schemate duo praesertim inveniri debent: 
principia ac normae directivae, organa apta apud Sanctam Sedem et 
apud episcopos; et apud Sanctam Sedem aliquam S. Congregationem esse 
instituendam Concilium Tridentinum docet. 

3. Agitur de re magni momenti, non solum pro Evangelii praedi­
catione (sub aspectu positivo), aut propter pericula moralitatis (sub 
aspectu negativo), sed praesertim propter alienationem, ut ita dicam, 
alienationem libertatis humanae, quae ab inordinato usu horum instru­
mentorum provenire potest. 

Sunt enim ista instrumenta efficacissima suggestionis, seductionis, 
dominationis: ideae communicantur et imponuntur, iudicia practica sug-
geruntur, conceptio vitae et mundi introducitur et inculcatur. Unde ha­
betur hominum educatio vel perversio, eorum libertas vel servitus, per-
fectio vel amissio personalitatis humanae. 

En ergo, venerabiles Patres, momentum huius schematis: agitur de 
homine, de ipso homine. Ecclesia Filii Dei, qui propter nos homines 

31 

descendit de caelis, defenderé debet etiam nunc, sicut semper fecit, ho-
minem eiusque libertatem; et ad hoc opportune, strenue, constanter ob-
tinendum, non est supervacánea aliqua S. Congregatio vel sectio ali­
cuius S. Congregationis, instrumentis communicationis socialis praepo-
sita. Immo ipsa institutio erit maximum argumentum ad demonstran-
dam solHcitudinem Ecclesiae eiusque voluntatem suo iure utendi ac suo 
officio in hac re explendi. 

Criteria ergo abbreviationis schematis haec proponuntur: examen 
instrumentorum, sollicitudo Ecclesiae, principia ac normae directivae, 
organa apta ad deliberandum et agendum. Dixi. 

In textu scripto tradito: 1 (can. 242). 

16 

EXC.MUS P. D. PAULUS G O U Y O N 
Episcopus Baionensis 

Venerabiles Patres, 

Nn. 8 0 , 8 1 , 82 de nostro schemate, qui prelum catholicum com-
mendant, nequáquam vi et claritate sufficienter pollent. Sine timore 
etenim proclamandum est quod prelum catholicum, praesertim quod ad 
folia quotidiana et hebdomadaria attinet, saepius non intelligitur. Non 
inteUigitur eius missio propria. Non intelligitur modus quo adiuvari 
debeat. 

1. Eius missio propria. Immensa manet eius efficientia. Verum est 
quod eadem missio a radiophonia et televisione adimpletur. Attamen quo-
tidie diarium emere et legere solemus. Diarium illud, quod domum ingre-
ditur et ibi permanet et ab omnibus perlegi potest, mentem format vel de-
format informando. Assimilandum est guttulae aquae ex alto quotidie 
in eumdem locum cadentis et terram paulatim efforantis. Dum eadem 
principia semper et eodem modo repetit, diarium eadem inscite in 
mentem inducit, ita ut appelletur prelum « schola adultorum ». 

Folia catholica, quae eventus vitae quotidianae describunt, etiam 
sub luce christiana illustrant et iudicant. Sic christifideles adiuvant in 
eorum iudicio efformando, et eos disponunt ad colluctationem adversus 
carnem et mundum et spiritualia nequitiae; etiam hoc modo prelum ca­
tholicum « schola catholica adultorum » efficitur. Propterea apostolicum 
vocandum est et missionarium: 

a) Apostolicum « ad intra »: in hoc mundo ubi scepticismus, 

laicismus et atheismus practicus grassantur, sensum christianum apud 
catholicos retinet; quod autem, non iam amplius efficere possent hodie 
contiones in nostris ecclesiis. Ipsi debemus quod sal terrae non eva-
cuatur. 

b) Apostolicum «ad extra»: omnibus veritatem christianam 
proponit in sua pura luce et immunem ab omni interpretatione quae sec-
tam sapit, Haec autem pura Veritas christiana corda hominum bonae 
voluntatis necessario commovebit, ea tamen conditione ut ita exponatur, 
ut ab omnibus intelligatur, verbis scilicet quibus quotidie utamur. Pre­
lum catholicum debet etiam, si opus est, necessitatibus hodiernis rite 
adaptari, sicut dixit Summus Pontifex: « deve fare il suo aggiorna-
mento ». 

Nos autem, qui de his libere loquimur, etiam nosmetipsos adaptare 
debemus quoad folia catholica. Num terribiles difficultates intuemur, 
in quibus hodie intricatur, et bonam voluntatem illorum sacerdotum vel 
laicorum qui suam vitam et vires causae preli dedicant? 

2. Modus quo prelum catholicum adiuvare pos sumus. 
a) Hie modus est, primo, materialis. Diarium missionem suam 

adimplere non potest si exigentiis artis technicae non plene respondet. 
Ars autem technica graves expensas exigit, eodem modo ac scholae ca­
tholicae. Cur autem expensas minores faceremus pro scholis adultorum 
quam pro scholis puerorum? Attamen periculum notandum est, quod 
in n. 47 , pag. 2 2 5 , indicator, id est: recursus ad associationes 1 et viros, 
qui in rebus oeconomicis maxima pollent auctoritate. Etenim timeo ne 
hoc nos in servitutem redigat. 

b) Hie modus est etiam moralis. Nimiam severitatem exhibemus 
erga scriptores catholicos. Omnes errare possumus, etiam cum tempus 
habemus ad res bene cogitandas. Cur autem non indulgemus illis qui 
ex officio suo constringuntur veritates hie et nunc súbito discernere et 
typis mandare? Eos iudicamus, eos reprehendimus, et sic eos deprimimus, 
dum obligatio nostra esset eos confortandi et adiuvandi. 

c) Hie modus est apostolicus. Persuadendum est christifidelibus 
quod obligationem habent veram, si non gravem, ephemerides catholicas 
legendi et divulgandi. Haec autem obligatio non satis clare in schemate 
nostro affirmatur. Dum optamus ut ex his observationibus brevior exa-
ratio huius capitis fiat, proponerem ut art. 70 substituatur, sive in con-
stitutione, sive in epitome, de quo locutus est em.mus card. Ruffini, 
textus ut sequitur: « Christifideles obligatione strictissima tenentur ephe­
merides non legendi et non fovendi quae a veritate divina et a bonis 
moribus avertunt; in hac materia gravatur speciatim conscientia paren-
tum erga proprios filios. Insuper, non debent christifideles parvi faceré 

periculum quod, pro eorum recto iudicio christiano et pro fide integra, 
in lectione habituali diariorum non nominis catholici provenit: sese 
obligatos considerare debent ad lectionem ephemeridum catholicarum 
et ad illarum usum tamquam instrumentum efficacissimum pro diffu-
sione veritatis evangelicae ». 

Proponerem etiam ut tollatur n. 47 . 
Hoc tantum addere vellem: quod ilia quae de prelo catholico dixi, 

minime in oblivionem me ducit quoad influxum qui in foliis acatholicis 
exercendus esset: « Haec oportet faceré et illa non omitiere ». Hoc 
etiam missionarium est. Dixi. 

In textu scripto tradit o: 1 consociationes. 

17 

EXC.MUS P. D. I O S E P H R U O T O L O 
Episcopus Uxentinus-S. Mariae Leucadensis 

Venerabiles Patres, 

Peto ut attendatis ad n. 22 , pag. 2 1 4 , schematum propositorum. 
Opiniones aberrantes circa artis libertatem etiam apud nonnullos ca­
tholicos vigent, ideoque necessarium aestimo haec verba adiungere: 
« Haec Sacrosancta Synodus tenet quod in qualibet artis confectione, 
artifex non subtrahitur a legibus moralibus, quae ipsius actiones re-
gunt. Insuper artifices catholicos hortatur ut arte utantur potissimum 
ad perfectionem animorum societatis ». 

Ut meam sententiam explanem, aliqua dicam de artis notione tem­
pore hodierno. 

1. Plures auctores sentiunt artem intelligi tamquam hominis opus, 
quod peculiaribus qualitatibus pollet, quae non inveniuntur in aliis actio-
nibus humanis, scilicet independentia a materia praeexistente, unde di­
citur esse creatricem; insuper independentia a qualibet lege morali: sic 
communiter significatur sermone vulgari « Parte per l'arte ». 

Haec notio derivat a duabus opinionibus modernis, scilicet1 ab idea­
lismo et a positivismo... 2 Idealistae ita explicant intellectus operationes: 
actus cogitationis se ipsum ponit seu creat, est thesis; postea ponit 
obiectum, est antithesis; demum operatur synthesim suipsius cum obiec-
to. In primo momento actus cogitantis creat artem, in secundo religio-
nem colit, in tertio fit philosophus. 

Secundum hoc systema, artifex nequit legibus moralibus subiici quia 

creationem artis operatur in primo actu, antequam leges moralitatis 
condat. 

Positivismus... 3, e contra, ponit artem in spontaneitate, quia legi-
bus moralibus impedimentum haberet in aestu et fervore ingenii. Ce-
terum, secundum positivistas,4' lex moralis nullum valorem habet, quia 
homo est malus vel bonus natura sua. 

2. Paucis verbis refellam is tas opiniones.5 Contra idealistas 6 : ar-
tifex est sui conscius quando operatur; saltern res faciliores cognoscit 
per causas, unde dicitur aliquomodo philosophus. Ipsum Deum invisibi­
lem per visibilia intelligit, cultum illi debitum, et saltern praecipuas 
leges morales 7 ab Ipso Deo conditas. Quando opus artis complet, ne-
quit ignorare suam subiectionem legi naturali, tamquam libertatis re-
strictivae... 8 

Praeses: Excellentia Vestra loqui velit de materia schematis, non 
de philosophia artis! 

Orator: Pauca alia dicam.9 Considerandum est quod media aetate, 
quando nemo extollebat artem ut creationem, opera pulcherrima effecta 
sunt, sive in poesi, sive in architectura, sive in pictura, dum nostris 
temporibus opera sic dicta creata ab artificibus, comparari nequeunt 
ipsis et aliquando risum vel miserationem commovent. Quaenam ratio? 
Duo praecipua motiva: defectus inspirationis et abusus libertatis; exem­
pli gratia: legimus in ephemeridibus quod mense septembris huius anni, 
in civitate Wiesbaden, aliquod sic dictum « festival » artis musicae sui 
generis celebratum est. Agebatur de música incomprehensibili, electro-
nica, quae unicum finem habebat, scilicet oppositionem ad traditionem. 
Inter alios participantes, fuit aliquis qui musicam trahebat ex poculis, 
vel ex capsulis, vel ex vasis quae saliebant circum nervia cymbali. Ista 
esset creatio dum creationes non essent ecclesiae gothico-romanicae, ne­
que tabulae beati Angelici, neque carmina Dantis Alighieri... 1 0 

Praeses: Iterum rogare vellem Excellentiam Vestram, ut loquaris 
de schemate. 

In textu scripto tradito: 1 praesertim. 2 vel materialismo. 3 vel 
materialismus. 4 istos scriptores. 5 opinionem libertatis absolutae, quae 
aliquando etiam a catholicis admittitur. G deest. 7 deest. 8 Unde: 
si est causa moraliter bona, etiam effectus est moraliter bonus; si causa est mora-
liter mala, opus artis aliquo defectu laborat, ut evidens est. - 3 ) Si quaeratur 
utrum media aetate notio artis creatricis admissa sit, respondendum est negative. 
S. Thomas, qui in ostensione pulchritudinis ponebat artis naturam, non loqueba-
tur de creatione et de consequenti identitate, ut aiunt idealistae, expressionis et 
materiae in actu operis artificis, sed affirmabat unitatem elementorum, quae, se­
cundum suam doctrinam, tria essent. Ipse enim docebat: « Ad pulchritudinem tria 

requiruntur: primo quidem integritas, sive perfectio; secundo debita proportio; 
et iterum claritas » (S. Th., pars I, q. 39, art. 8 c). - Synthesis horum elemen-
torum tanquam materiae et formae est unit as, non iden titas, unde excluditur con­
ceptas creationis. Tamen nihil vetat ut artis operi tribuamus conceptum creatio-
nis sensu analógico. - 4 ) . 9 deest. 1 0 Quid dicendum de spectaculis te-
levisivis hodiernis? Aliquando apparent sic dictae murieres divae, quarum diversa 
divortia magnifican tur cum runestis effectibus in animis spectatorum. - Concludo 
optima omina faciendo arti christianae. Sancta Catharina Senensis aiebat sui spi­
ritus directori Raimundo de Capua: « si vidisses pulchritudinem animae in statu 
gratiae exsistentis, plura martyria velles pati, ut peccatores a culpa liberares, 
gratiam conferendo una cum absolutione ». Artifices et qui opera artis transmit-
tunt, diligant pulchritudinem doni gratiae ut claritatem animarum, quae consortes 
fiunt divinae naturae, exaltent, et ad progressum spiritualem societatis concur-
rant, protegente Maria Virgine Immaculata, quae a primo suae conceptionis mo­
mento electa fuit ut sol fulgens, quia dono gratiae Dei plena. 

18 

EXC.MUS P. D. ANTONIUS ONA D E ECHAVE 

Episcopus Lucensis in Hispania 

Venerabiles Patres, 

Quamvis hac in aula conciliari summum momentum schematis con­
stitutionis de instrumentis communicationis socialis agnitum fuit, visum 
tamen est mihi nonnullos Patres velle pondus exercitationis seu usus 
huiusmodi instrumentorum ab humeris sacerdotalibus depromere ut su­
pra humeros laicorum exclusive reponatur. En ratio mei humilis inter-
ventus. 

Necessarium existimo limites signare sacerdotes inter et laicos in 
usu instrumentorum diffusionis, cum de mundo luce Evangelii erudiendo 
quaestio sit. 

Interventio laicorum est mere subsidiaria. Ecclesiae, episcopis et eo­
rum sacerdotibus directe spectat — « Euntes docete omnes gentes... » — 
munus et officium adhibendi personaliter mira diffusionis instrumenta 
quibus Providentia Divina, technica humana in dies progrediente, apo­
stólos nostri temporis praeditos esse voluit, ut mirifice aiebat in suis 
Litteris Encyclicis Miranda prorsus Pontifex Pius X I I , felicis recorda­
tions. 

Apostoli, teste Ecclesiae historia, olim, sollertia actuosa, nullum non 
moverunt lapidem et a nullo utili praedicationis adiumento fugerunt 
ut opportune et importune lux Evangelii in toto orbe terrarum clare-
sceret. 

Quid non debeant apostoli hodierni, cum Deus illis tradat instru­
menta talia, ut singulos homines dioeceseos, immo totius fere 1 orbis, 
finibus vallisque nationum superatis, praesentes reddant? Sed non sine 
sensu in usu ingeniorum diffusionis procedi potest. Quid faciendum? 

Liceat mihi, brevitate temporis constringente, ac diversitate metho-
dorum pro diversitate instrumentorum suadente, de uno tantum loqui: 
de methodo radiophonica. 

Radiophonia visa est mihi quasi servus quem Paterfamilias Deus 
nobis, lugentibus gentium absentiam, misit, technica et progressu ho­
minum invalescente, ut vox Domini terram repleat, cum nos Evangelii 
ministri invisibili modo usque ad ea loca pervenire efficaciter possimus 
in quibus inveniuntur et ii qui agendi modo a Deo alieni sunt; ad inti-
mitatem domus ubi familia, iuxta instrumentum radiophoniae recep-
tivum, congregatur; ad relaxationis locum ubi iuvenes radiophoniam 
auscultant; ad cauponas et cetera loca ubi homines congregad radio-
phonice audire solent, etc. 

Sed nondum, proh dolor!, Evangelii praecones vim specificam apo­
stolatus, ab hoc quasi servo Dei traditam, acceperunt. Nempe, apparuit 
in terra radiophonia. Potentes ac divites earn adhibuerunt pro suis fini­
bus temporalibus. Cum sacerdoti datum fuit scalam ascenderé ubi radio­
phonia sedebat, summe contentus ac zelo apostólico motus, verbum Dei 
gentibus tradidit ac tradit, ipsissima methodo qua laici radiophonia 
utuntur. Sed non recte, ut existimo. 

Dum olim sola voce naturali homines inter se communicare potue-
runt, ars dicendi inventa fuit. Sed Ecclesia magistra, ad communicatio-
nem verbi Dei suam sacram dicendi artem seu oratoriam sacram, vicis-
sim composuit. Ergo nunc quando surgit radiophonia, sicut laici suam 
fecerunt, Ecclesia novam methodum creare debet in arte dicendi, nempe: 
« artem dicendi sacrum radiophonice ». 

Psychologia abundantius hoc patefecit. Usus linguae diversimode 
haberi debet in radiophonia ac in simplici phonia, seu locutione inter 
praesentes; secus radiophonia sterilitate laborat. Et quam máxime, a 
fortiori, si locutio sit de religiosa materia apud eos qui ab Ecclesia animo 
et agendi modo distant. 

« Faciam vos piscatores hominum », apostolis dixit Christus. Pro 
diversis adiunctis, diversis instrumentis piscationis utuntur homines. 
Nova et mira diffusionis media, novam methodum suadent ut perabun-
dans sit captura; id est ut homines istius temporis ad viam salutis effi­
caciter conduci valeant. 

Ad hunc scopum sequentia propono: 
a) Erigatur in dioecesibus, in quibus adhuc non est, commissio 

episcopalis pro cinematographeo, radiophonia et televisione, cuius mu­
nus etiam sit in dioecesi studium accuratum fovere, et experientias con-
stanter adstruere de « arte dicendi sacrum radiophonice ». 

b) Fructus in singulis dioecesibus hac de re obtenti communicen-
tur cum Officio internationali in quo examinentur et integrentur in nova 
arte sacrum dicendi radiophonice. Et inde vicissim fructus ac experien-
tiae totius mundi transmittantur unicuique nationali Officio ut ex eo ad 
Officia dioecesana tandem perveniant, ut solidario labore et communi 
experientia, et ars efformetur, quae omnibus utilis evadat. Internatio­
nale Officium, ut mihi videtur, pontificia commissio esse debet de cinema-
tographia, radiophonia et televisione, quae in hac alma est Urbe Ro­
mana; etiamsi Officium hoc internationale specialem sectionem in hunc 
finem creare debeat. 

c) Interea, et dum haec ars dicendi sacrum radiophonice maturi-
tatem acquirat, erigatur in Pontificia Universitate schola quaedam seu 
institutum, quo e singulis dioecesibus nonnulli sacerdotes mitti possint, 
qui specialiter hac in re instruantur, ut de cetero alumnos instruant in 
seminario dioecesano, in cuius studiorum ratione, et tamquam nova 
pars sacrae eloquentiae, « ars sacrum dicendi radiophonice », hoc vel 
alio simili enunciato, necessario includatur. 

Liceat mihi, venerabiles Patres, antequam discedam, meam senten­
tiam exponere de his duobus quae in hac aula dicta sunt, scilicet: 

1. Dolendum est — dictum fuit — quod sacerdotes adhibeantur 
ad technice paranda et movenda et in activitate servanda ingenia seu 
instrumenta diffusionis, cum sacerdotes non sufficiant pro ecclesiasticis 
minis teriis. 

Respondeo. Plane, nec debent sacerdotes ad hoc mitti. Olim, cum 
sola voce naturali praedicatio exercebatur, faber lignarius suggestum 
seu cathedram conficiebat, et sacerdos eis utebatur. Sint laici sane qui 
operam dent constructioni, motui technico, etc. instrumentorum. Sed 
ipsi sint sacerdotes, qui missionem et sacramentum ordinis acceperunt, 
etiam qui, talium instrumentorum ope, ministerio verbi fungantur. 

2 denique. Dictum est etiam, magna dispendia ac periculum lapida-
tionis secumferre dioecesanas stationes radiophonicas ad emissiones pro-
ducendas et a sacerdotibus erectas. 

Respondeo. Non debet esse sacerdos qui dioecesanas stationes con-
struendas determinet, sed Ordinarius; et Ordinario concedenda est pru-
dentia sufficiens. Loquitur vobis Ordinarius qui stationem nondum pa-
ravit. 

Ex alio capite, occasio talis constructionis non erit in dioecesibus 
ac nationibus plurimis. Natio siquidem est ubi Ecclesia triginta stationes 

ad emissionem radiophonicam faciendam proprias habet. Utinam haec 
iura Ecclesiae in omnibus agnoscerentur nationibus, sicut in praedicta 
catholica natione agnita sunt! 

Sed ubi Ecclesia non habeat stationes proprias et proinde faculta-
tem locutionis religiosae radiophonicae ea hora opportuniori ad audi-
tionem capessendam, si non habeat stationes proprias, spatia radiopho­
nica postulet in stationibus alienis. Et alia etiam spatia curet ut ipsi 
laici, magno apostolatu, oblectamenta et relaxationes morales reddant 
et fructus sacerdotalis actionis confirmare valeant. Dixi. 

In textu scripto tradito: 1 deest. 

19 

EXC.MUS P. D. L E O D E U R I A R T E B E N G O A 
Episcopus tit. Madaurensis, vie. ap. S. Raymundi 

Em.mi, exc.mi, venerabiles Patres Conciliares, dilecti Observato-
res in Christo, 

De sacerdote et de instrumentis eius apostolatus.1 Inter omnia opera 
omnipotentiae Dei primum occupat locum sacerdotium catholicum; nam 
sacerdos est alter Christus, ex hominibus assumptus, pro hominibus 
constitutus in his quae sunt ad Deum, ut offerat sacrificia et dona pro 
peccatis; quod ergo numquam oblivisci debet sacerdos: ante omnia et 
super omnia vitam suam adaequare teneri sacro muneri suo. Quia, ut ait 
principium philosophicum, modus essendi indicat modum operandi. Con-
queritur universus mundus de exiguo numero sacerdotum, qui de die 
in diem pauciores sunt, quia habitantes crescunt rhythmo acceleratiore 
quam vocationes quaeque in minore numero apparent ubique terrarum. 
Et semper erit verum illud dictum Christi: « Mes sis quidem multa, ope­
rar ii autem pauci ». 2 Et si sacerdos operibus non muneris sui propriis 
incumbit, tunc opera vere sacerdotalia diminuta etiam apparebunt. Proin-
deque sacerdos primo in his quae immediate muneris sui sacerdotalis 
non sunt, non directe sed indirecte intervenire debet, seu tantum ad 
directionem; quod quidem non semper fit. Nam instrumenta equidem 
bona sunt, sed sunt tantum instrumenta, quod non raro obliviscitur. 

In magnis civitatibus abundant sacerdotes, sed sunt pauci sacerdotes 
pro ministerio sacerdotali, quia multi sunt activitatibus non vere neque 
mere sacerdotalibus dediti, et pauci pro sacro ministerio. Praeterea po-
puli sunt ubi desunt sacerdotes pro dicenda missa neque in diebus fe-
stivis, sed in civitatibus sunt aliquoties, in una eademque ecclesia, de-

cem et quindecim missae; et non in una unica ecclesia, sed in diversis, 
ac mane et vespere. Populus christianus ex Concilio Oecumenico reme-
dium huius et aliorum malorum sperat. 

Faxit Deus, ut haec iustitia distributiva etiam in spiritualibus ali­
quando in praxim deducatur! 

Ministerium sacrum confessionum est ministerium quod saepe sae-
pius derelinquitur pro curis et laboribus non ita sacris, ut est cinema, 
televisio et ludi sportivi, etc.;3 et sunt sacerdotes qui sub praetextu li-
bertatis conscientiae aliis onus confessionum imponunt, quod quidem 
valde onerosum est, praesertim cum in eadem die per decern et amplius 
horas ad confessiones audiendas in confessionario esse debent. Nescio 
cur praesertim in magnis civitatibus curam animarum gerentes nolunt 
audire confessiones ovium suarum... 4 

Praeses: Excellentia Vestra rogatur ut loquaris de schemate. 
Orator: Denique, aliud ministerium sacerdótale5 est praedicatio 

verbi, quod non fit.6 Nisi ut summum loquantur de operibus in populo 
faciendis, quod sacerdoti nomen laboriosi et progressisti attrahet; vel 
de novis domibus faciendis vel de societatibus syndicalibus catholicis 
fundandis, quae ut sacerdotem nostrorum temporum manifestabunt; vel 
de cooperativis ruralibus, quae ut sacerdotem caritativum exhibebunt; 
vel de cinema et televisione acquirenda vel fundanda pro progressu 
populi, quae ut sacerdotem modernum et omni plausu dignum ostendet 
iuxta horum fidelium ita evangelizatorum. 

Conclusio. Sacerdos ante omnia et super omnia debet esse sacerdos, 
memor semper illorum verborum quae dixit ei Pontifex in sua ordina-
tione: « Sacerdotem etenim oportet offerre, benedicere, praeesse, prae-
dicare et baptizare ». 

Instrumenta sacerdotis sunt spiritualia, et quae spiritualia non sunt 
debent equidem 7 pervadere, invigilare et dirigere, quia 8 anima nostri 
apostolatus est spiritus supernaturalis: quaerere primum regnum Dei et 
iustitiam eius et cetera omnia adiicientur nobis. Dixi. 

In textu scripto tradito: 1 deest. 2 deest. 3 deest. 4 cum 
agnitio conscientiarum máxime contribuat ad regimen animarum, quod est ars ar-
tium. Scimus praeterea fideles máxime aedificari quando vident suos pastores ad 
omnes horas et omnibus diebus cum magna caritate confessiones audire; nam 
ipsi intelligunt maxima caritate indigere pro hoc ministerio rite adimplendo. 
5 sacerdotum. 6 Dei, non animadversiones quasdam quae non sunt ad aedifi-
cationem sed aliquando ad defensionem suiipsius de his quae locuti sunt contra 
ipsum fideles, et praedicatio, si quae est, relinquitur praedicatoribus festorum, 
qui de mysterio vel de aliquo sancto vel de circumstantiis loquuntur. 7 deest. 
8 deest. 

20 

EXC.MUS P. D. VINCENTIUS ZAZPE 

Episcopus Raphaeliensis 

Patres Conciliares, Fratres Observatores, 

Tria animadvertere velim circa praesens schema. 
1. Magna pars animadversionum priorum schematum notaverunt 

necessitatem hoc Concilium Vaticanum I I eminere nota pastorali et vi-
sione positiva atque optimista huius mundi. Quod quidem in hoc sche­
mate servare conatum est. 

Actitudo tandem pastoralis non debet confundi cum actitudine ex­
clusive connexa cum conversione gentium, et secundum quam res vel 
activitates valorantur tantum per relationem ad conversionem obtinen-
dam. Mihi videtur hoc schema non satis superare hoc periculum. Eccle­
sia, sicut et Iesus, praesens est in hoc mundo ad eum salvandum et con-
secrandum. Ad hoc autem faciendum Ecclesia incarnari debet, aspiciendo 
magna cum sympathia valores huius mundi, quin eo, eius transcenden-
tiam amittat. Hi autem valores huius mundi authenticitatem habent 
antequam ab ipsa Ecclesia sumantur ut instrumenta eius missionis. Usus 
enim horum valorum multum inservit ad evolutionem et perfectionem 
hominum. In hoc schemate animadversio haec non sufficienter in lucem 
ponitur. Et ad hoc, máxime prae oculis habendum est, Concilium Vati­
canum I I debet loqui non tantum pro catholicis, sed pro non-catholicis, 
qui sunt magna pars humanitatis et qui quamvis non ut matrem, saltern 
ut magistram, saepe earn agnoscere volunt. 

2. Haec consecratio mundi in casu instrumentorum communicationis 
socialis, sicut in ceteris activitatibus humanis, generatim a laicis debet 
fieri. Hoc modo, laici non tantum opus sic dictum profanum efficiunt, 
sed vere sacrum quamvis non religiosum stricto sensu. Schema, de quo 
agitur, hoc deberet dicere modo magis claro, et quidem alliciendo laicos 
ad hanc praesentiam in mundo, quae est vera praesentia Ecclesiae. 

3 . Praesens schema abundat etiam considerationibus practicis quae 
saepe non sunt necessariae et reducunt constitutionem conciliarem ad 
quamdam speciem ordinationis sive regulamenti. Propter hoc deside-
ratur brevior redactio huius schematis, quae clare proponat praedictas 
animadversiones. Dixi. 

21 

EXC.MUS P. D. D R A G U T I N CAROLUS NE2IC" 
Episcopus Parentinus et Polensis 

Venerabiles Patres, 

Schema constitutionis de instrumentis communicationis socialis mihi 
valde placet. Est reverá codex materiae tam novae, tam magni momenti. 
Sed video, aliquibus Patribus infantem hunc ratione eius pinguitudinis 
non placeré. Nimis longum schema esse dicunt, et propterea contrahen-
dum, ut infans gracilior ac magis elegans, sicuti decet nobilitati familiae 
originis, id est Concilii Oecumenici, evadat, desiderant. 

Quae consilia contrahendi schema hoc, mihi non placent. Agitur 
enim hic de materia novissima, utilissima, tam sollerter collecta ac di-
sposita, pretiosis notis suppedita. Damno esset huius schematis membra 
resecare idque contrahere. Pro casu propterea, si venerabiles Patres sat 
numerosi sint quibus schema hoc tam gratum non esset propter longi-
tudinem ac propter modum loquendi non conciliarem, ut aiunt, sequen-
tem solutionem 1 proponere audeo. 

Constitutio haec uti iacet, publicetur a consilio (non: Concilio), a 
consilio pro cinematographeo, radiophonia et televisione? iam apud 
Sanctam Sedem existente, a Sanctissimo Papa nostro Ioanne stabilitate 
ac permanentiae praerogativa praedito. Sed editio ilia nomine huius 
sacrosancti Concilii Oecumenici fiat. Concilium autem Oecumenicum 
unum decretum vel nuntium exaratum iri... 3 per modum exhortationis 
ad producentes, ad actores, ad possessores horum instrumentorum, ad 
parochos, ad parentes, ad educatores, ad receptores, ac insimul hunc 
codicem de instrumentis communicationis socialis? a consilio praedicto, 
auctoritate autem Concilii huius, publici iuris factum esse, declaret. 

Maneant, quaeso, in tali editione notae omnes quibus singula ca­
pitula huius schematis adornata sunt, quia in ipsis materiae valde pre-
tiosae ac utiles collectae inveniuntur. 

Desideratur, audivimus, editio codicis de Sacra Liturgia. En etiam 
codex de instrumentis communicationis socialis! 

Ut talis editio huius constitutionis per consilium praedictum, no­
mine huius Sacrosancti Concilii facta esse dici possit, necessarium esset 
ut singuli Patres qui volunt aliquid adhuc dicere, animadversiones suas 
scriptas ad textum huius schematis secretariatui Concilii tradere ne 
omittant. Tunc, visa brevitate temporis, a disceptationibus ulterioribus 
oralibus nos abstinere possemus. 

Quod autem ad me attinet, ego schema propositum, uti iacet, tam-
quam constitutionem huius Sacrosancti Concilii propriam, recipio.5 Dixi. 

In textu scripto tradito: 1 propositionem. 2 pro his rebus moderandis. 
3 (humiliter propono). 4 talem dicamus codicem (Normas de instrumentis 
communicationis socialis). 5 In fine, liceat mihi etiam timorem exprimere, 
quod de longitudine ac materiarum gravi mole, etiam schema constitutionis de 
apostolatu laicorum etiam increpanda futura erit. Cum nempe commissioni cen­
trali proponebatur, paginas 167 continebat. Etiam ilia materia, etsi paulisper 
longa, ex integro servanda est, si non in forma constitutionis conciliaris, saltern 
modo praedicto, ut ilia e. g., nomine et auctoritate huius Concilii Oecumenici, a 
Congregatione Concilii, publici iuris fiat. 

22 

R E V . M U S P. D. BENEDICTOS R E E T Z , O.S.B. 
Praeses Congregationis Beuronensis O.S.B. 

Venerabiles Patres, Fratres patientissimi, 

Miramini valde de eo quod etiam monachi dicendum habeant aliquid 
de schemate discutiendo de instrumentis communicationis socialis. De 
eremo monasterii utique venio, sed, proh dolor!, monasteria nostris 
temporibus medio in mundo collocata sunt et nullo modo in deserto, 
cum loca deserta non amplius inveniuntur. Neque clausura papalis, ne­
que quaevis alia clausura impediré potest ne instrumenta communicatio­
nis socialis etiam muros monasteriorum transgrediantur. Immo saepe 
saepius — mirabile dictu — monachi invitantur ad contemplata tradenda 
in radiophonia vel etiam in televisione. Expertus ergo loquor quasdam 
animadversiones Patribus conciliaribus exponendo. 

1. Diversa instrumenta communicationis socialis de quibus optime, 
praesertim positive, loquitur schema, tot sunt viae et vehicula ad annun-
tiandum verbum Dei non tantum fidelibus christianis sed etiam non-
christianis. Et verificantur verba Domini: « Quod dico vobis in tenebris, 
dicite in lumine, et quod in aure auditis, praedicate super tecta », et 
illud Psalmistae: « In omnem terram — uti iam dictum est1 — exivit 
sonus eorum et in fines orbis terrae verba eorum ». Propono ut hoc 
schema optime exaratum, in genere tantum disceptationi subiiciatur, non 
vero singuli cañones. Cum non agatur de dogma te definiendo vel expla­
nando, sufficit ut globatim accipiatur, et postea a commissione de fide­
lium apostolatu revideatur, abbrevietur et in compendium rediga tur ad 
modum codicis Iuris Canonici. Praemittatur brevis constitutio de iure 
et officio Ecclesiae, de iure et officio 2 fidelium, et de iure et officio 3 

Status civilis in hac materia. 

2. Omnia instrumenta communicationis socialis in schemate enu-
merata, non tantum sunt educatores, formatores morum et paedagogi 
iuvenum, sed etiam ad mentalitatem hominum maturae iam aetatis má­
xime conferunt, vel in bonum vel in malum. Sunt educatores et etiam 
corruptores. Actores et actrices in scaenis et in taeniolis sunt idola iuven-
tutis nostrae etiam si bis, ter vel quater matrimonium inierunt. Mos se 
vestiendi (vel etiam non vestiendi) et mos se gerendi in theatro et in 
cinematographeo imita tur a iuvenibus, ut omnes norunt. Et ita factum 
est ut non amplius de moralitate publica sermo esse possit. Prae ma-
nibus habui pluries folia imaginibus illustrata ex Russia oriunda, et 
fateri debeo in his nullum haberi periculum pro iuvenibus. Nobis omni­
bus rubor confusionis est, quia in Occidente qui christianus dicitur, sed 
liberalismo et materialismo infectus est, omnia sunt possibilia sub prae-
textu libertatis false intellectae, id est, libertatis quae neque legem natu-
ralem neque conscientiam humanam 4 ut vinculum agnoscit. Dixit mihi 
aliquis se vidisse saltatrices russicas (Ballett) ita artes suas protulisse, ut 
sacerdotes et monachi assistere potuissent. Ea autem quae in Hollywood 
primo ministro Krustschew ostensa sunt, petra scandali ei fuerunt. 

3 . Quid faciendum contra influxum, optimum sed etiam 5 diaboli-
cum, horum instrumentorum? Psalmi exsecratorii, etiam ps. 108 , no­
vum sensum sibi vindicant, et deleri non debent ex breviario, quia et ipsi 
sunt textus inspirati. In schemate opportuna enumerantur remedia, sed 
adhuc intentius insistendum erit in eo quod ibi habetur campus prae-
cipuus et quasi interminatus pro laicis in actione catholica, cuius nomen 
in schemate non invenitur. Exhortandi sunt sine intermissione fideles 
ut protestentur — in hoc puncto debemus omnes nos esse protestan­
tes 6 — ut protestentur apud auctores, effectores, actores et editores in 
omni casu quo sensus catholicus offenditur. Moleste enim ferunt criti-
cam negativam, et valde grati sunt si accipiunt7 criticam positivam, 
et utrumque fieri debet.6 Haec protestatio et laudatio non tantum fieri 
debet a sacerdotibus, sed ante omnia a laicis. Scribatur brevis epistola 
vel carta ad illos qui responsabiles sunt. Insufficiens actuositas, de quo 
in schemate,9 a parte laicorum valde deploranda est. . . 1 0 

4 . Ultima animadversio haec est. Per radiophoniam et alia instru­
menta huius generis, habemus medium pulcherrimum et efficacissimum 
praedicandi verbum Dei christianis catholicis qui non modo catholico 
vivunt et ecclesias non frequentant. Illi qui ecclesiam frequentant, sem­
per ante nos sunt, sed illi qui ecclesiam non frequentant, eos attingere 
possumus per radiophoniam.11 E t etiam fratribus non catholicis et non 
christianis praedicatur verbum Dei.12 Permultas accepi epístolas audi-
torum meorum in radiophonia, praesertim a protestantibus, qui valde 

7 

grati erant pro verbo Dei more catholico ipsis dato. Volunt audire quid 
credant catholici, volunt audire catholica, sed cum amore et caritate 
prolata. Veritas enim quae porrigitur sicut alapa, intellectum non attin-
git sed voluntatem obstinatam facit.13 

5. Ad radiophoniam vaticanam quod attinet, desiderantur tria: a) Ut 
programma melius fiat; b) ut oratores optime eligantur et c) ut lingua 
latina pluries adhibeatur, et cursus linguae latinae liturgicae pro fidelibus 
et pro clericis detur. 

Locutus est monachus, qui saepius ea, quae ex Deo hausit, homini­
bus tradidit14 per radiophoniam. Dixi. 

In textu scripto tradito: 1 deest. 2 deest. 3 deest. 4 normam 
conscientiae humanae. 5 deest. 6 deest. 7 magni faciunt. 8 qua 
labor eorum laudari debet. 9 deest. 1 0 Quae bona sunt, laudanda erunt. 
1 1 deest. 1 2 deest. 1 3 reddit. 1 4 tradit. 

23 

E X C . M U S P. D. STEPHANUS LÁSZLÓ 
Episcopus Sideropolitanus 

Venerabiles Patres et Fratres, 

Quia plurima horum quae pro hodierna congregatione generali prae-
paravi iam dicta sunt, vos, venerabiles Patres et Fratres, cum meo textu 
non fatigare volo. Omnibus membris secretariatus praeparatorii ad gau-
dium valet quod schema in genere placet, multis observationibus adauc-
tum est et etiam ut dignum pro Concilio censetur. Abbreviationibus etiam 
ego consentio, peto tantum ut hac occasione valor schematis non demi-
nuetur. Tantum unam ex causis pro hac propositione liceat mihi pro-
ferre. Hodiernus mundus, ita dici potest, exspectat ut Ecclesia, praepri-
mis Concilium, de his mediis seu instrumentis tractet et suam relationem 
ad ea clare determinet. Magno cum gaudio nuntius receptus fuit, Con­
cilium non tantum de rebus theologicis, quae secundum opinionem mul­
torum non de hoc mundo sunt, tractaturum fore, sed etiam de talibus 
quaestionibus quae ad eorum vitam quotidianam et modernam perti­
nent et hanc vitam implent. Ne in errorem deducti se putent. 

Praeterea, liceat mihi tantum aliquam experientiam ibi proferre ex 
mea dioecesi. Est una e dioecesibus Austriae et quidem minima. In 
uno tantum omnes alias relative supero, nempe in numero aularum pu-
blicarum cinematographicarum et, ut statistica usque ad annum prae-
teritum demonstrabat, etiam omnes alias dioeceses totae mediae Euro-

pae. Testis sum forte plus quam alii quam intima connexio inter has 
aulas, nempe cinematographicas, et nostras ecclesias adest. Quod mane 
multo cum labore aedificatur et construí tur, vespere non raro destruí tur. 
Qua in situatione sacerdotibus meis aulas cinematographicas nunquam 
aut fere nunquam adeuntibus respondeo, ut in hoc eos laudare non 
possim quia imprimís apud iuvenes eorum aestimatio etiam ab hoc de-
pendet, in quantum ad ea media bonam relationem habent. Ideo etiam 
in his quaestionibus Ecclesia, Concilium, sit nobis, ut iam pluries dictum 
est, Mater, quae etiam haec instrumenta maternis suis manibus libenter 
excipiat sed non minus Magistra, et forte hoc magisterium fusius nobis 
necesse est (quia de nova et novissima materia agitur) quae viam secu-
ram in recto usu horum instrumentorum nobis demonstret. Gratias vo-
bis. Dixi. 

Textus scripto traditus: 
1. Verbum petii, non ut schema propositum iterum laudem, quia ad hoc 

ut membrum commissionis praeparatoriae pro his mediis minime ius haberem. 
Ut exc.mus Beck iam optime dixit, opus cum optima intentione factum est, sane 
sine experientia conciliari, quam nunc nobis acquisivimus. Si possibilitas exstitisset, 
schema certe iam a nobis reformatum fuisset. 

2 . Etiam non contra eos aliquid dicere intendo, qui emendationes proposue-
runt, quia illis tantum prae oculis habitis opus bonum perfici potest. 

3. Consentio etiam iis, qui abbreviationem schematis cupiunt. Talis iam pro 
anteriore schemate desiderata fuit et forte etiam pro aliis desiderabitur. Quae 
abbreviatio autem ita tantum sit, ut schema in suo valore non deminuatur. Et 
hoc propterea 

a) quia etiam in hoc campo clara principia doctrinalia sicut et moralia ne-
cessaria sunt, 

b) praeter principia schema etiam viam ad eorum realizationem et ad activi-
tatem Ecclesiae in hoc campo ostendere debet, 

c) quia hodiernus mundus, ita dici potest, exspectat, ut Ecclesia, prae-
primis Concilium, de his mediis seu instrumentis tractet et suam relationem ad ea 
clare determinet. Magno cum gaudio nuntius receptus fuit, Concilium non tan­
tum de rebus theologicis, quae secundum opinionem multorum non de hoc mundo 
sunt, tractaturum fore, sed etiam de talibus quaestionibus, quae ad eorum vitam 
cotidianam et modernam pertinent et hanc vitam implent. Ne in errorem deducti 
se putent. 

Ergo mea petitio et propositio est: 
1. Ut a Concilio disceptato hoc schemate textus conficiatur, qui velut Magna 

Charta pro usu horum instrumentorum haberi potest. 
2. Ut restituatur pristina divisio huius schematis sicut commissioni centrali 

proposita fuit, nempe divisio in duas partes, ut 
Pars I. De communicationis socialis instrumentis in universum sumptis. 
Pars II. De quibusdam communicationis socialis instrumentis singillatim 

consideratis. 

3. Ut Patres voto in n. 56 expresso consentiant et non tantum competentia 
extendatur sed novo Officio etiam necessaria auctoritas tribuatur. 

Petitionem meam sicut et propositionem ex aliqua experientia in mea dioecesi 
probare velim. Est una e dioecesibus Austriae et quidem minima. In uno tantum 
omnes alias relative supero, nempe in numero aularum cinematographicarum, et 
ut statistica usque ad annum praeteritum demonstrabat, etiam alias dioeceses totae 
mediae Europae. Testis sum forte plus quam alii, quam intima connexio inter has 
aulas et nostras ecclesias adest. Quod mane multo cum labore aedificatur et con-
struitur, vespere non raro destruitur. Qua in situatione sacerdotibus meis aulas 
cinematographicas numquam aut fere numquam adeuntibus respondeo, ut in hoc 
eos laudare non possim, quia imprimis apud iuvenes eorum aestimatio etiam ab 
hoc dependet, in quantum ad ea media bonam relationem habent. 

Ideo etiam in his quaestionibus Ecclesia, Concilium, sit nobis, ut iam pluries 
dictum est, Mater, quae etiam haec instrumenta maternis suis manibus libenter 
excipiat, sed non minus Magistra, et forte hoc magisterium fusius nobis necesse 
est (quia de nova et novissima materia agitur), quae viam securam in recto usu 
horum instrumentorum nobis demonstret. 

2 4 

E X C . M U S P. D. L E O L O M M E L 
Episcopus Luxemburgensis 

Venerabiles Patres Concilii, 

Schema constitutionis de instrumentis communicationis socialis pla­
cet. Tria tamen desiderata proponere liceat. 

1. Ad prooemium: De inserenda in eo brevi consideratione de va­
lore generali et humano horum instrumentorum. Tenor generalis sche­
matis nimis exclusive ad bonum ipsius Ecclesiae contractus 1 apparet. 
Unice fere quaeritur: possuntne haec instrumenta Ecclesiae eiusque 
mandato evangélico utilitati esse? Quaenam eorum usum moralitatis bo­
num vel malum fideles faceré possunt? Nonne in aliqua praeliminari 
propositione, v. g. in prooemio, universaliorem ideam exprimi praesta-
ret, nempe talia instrumenta imprimis dona Dei esse, de quibus sum-
mopere Ecclesia gaudet, non tantum quia magnam utilitatem sibi aut 
fidelibus suis afierre possunt, sed simpliciter quia sunt, id est, quia om­
nibus 2 hominibus acquisita sunt? Sunt nempe gressus novi qui fiunt ad 
perfectius in dies cognoscendum mundum creatum quem investigandum 
Deus hominibus praestitit, necnon ad dilatandam unionem socialem in 
tota familia generis humani. Immo, ut apte dixit rev.mus D. relator 
— sed in ipso schemate hoc non legitur — quia novam aliquam formam 
relaxationis et iucundae delectationis offerunt hominibus tot et tam 
acribus huius irrequieti temporis laboribus oppressis. 

sa 

2. Ad primae partis cap. I l l : de saecularis potestatis officiis erga 
iuventutem protegendam. Optime omnino schema officia potestatis civi-
lis universali forma complectitur. Omissio tamen quaedam in eo esse 
videtur quod praesertim in tractanda re cinematographica non fit explí­
cita locutio de quodam peculiari officio potestatis civilis erga iuventu­
tem protegendam, de officio, nempe, leges ferendi circa admissionem iu-
niorum spectatorum ad aulas cinematographicas. Iamvero nuper editus 
census statisticus omnes totius orbis nationes, una sola excepta, tales 
leges edidisse docet. Insuper officia catholica de re cinematographica 
instituía, ubique in elaborandis, promovendis atque exercendis huius­
modi legibus activam operam praestiterunt. Nonne quis silentium de 
hoc peculiari officio potestatis civilis interpretan posset ac si Ecclesia 
tales leges minoris faceret, quod certe non est in mente Patrum? 

3. Ad tertiae partis cap. I I : de dependentia officiorum ab auctori-
tate ecclesiastica. Si quis Patrum opinioni faveret transferendi officia na-
tionalia de re cinematographica? de radiophonia ad actionem catho­
licam, tali opinioni consentiré nequeo. Ratio est: ista officia ab ipsa aucto-
ritate ecclesiastica immediate pendeant. 

Etsi in Litteris Encyclicis Vigilanti cura..? de horum officiorum cum 
actione catholica coniunctione mentio fit, tamen in omnibus et singulis 
subsequentis temporis documentis, praesertim in Litteris Encyclicis 
Miranda prorsus..?, officia ista semper et clare ut institutiones ecclesia-
sticae autonomae proponuntur, nempe ab episcopis cuiusvis nationis in-
stituendae, ab episcopis mandatum accipientes et sub eorum immediato 
regimine atque responsabilitate munus suum gerentes. Talis immediata 
coniunctio horum officiorum cum auctoritate ecclesiastica, probari vide­
tur etiam ex eorum fine pastorali, v. g. moralis classificatio pellicularum. 

Neque tandem patet cur prosperam institutionem perturbemus et 
aedificium tot annorum labore constructum sive dioecesanum sive na-
tionale aut internationale praepropere labefactemus. Patet, tamen, nos 
omnes libenter concederé laicos aptiores in adiutorium opus responsa­
bilitate plenum esse adhibendos. Sed ipsa officia, institutiones stricto 
sensu ecclesiasticae et autonomae permaneant. Dixi. 

In textu scripto tradito: 1 coarctatus. 2 deest. 3 cinematographo. 
4 (anni 1936). 5 (anni 1957). 

Praeses: Nunc reponatur Evangelium. 

Secretarius generalis: Próxima sessio habebitur feria secunda pró­
xima, hora nona; in ea prosequetur et finem habebit discussio de con-
stitutione de instrumentis communicationis socialis. 


